
FAAPUUPUUGA MA UIGA O UPU (abbreviation/acronyms) 

 

FFS (LTC) Faamasinoga o Fanua ma Suafa (Land & Titles Court); 

FS (SJ) Faamasino Samoa (Samoan Judge); 

FS (CJ) Faamasino Sili (Chief Justice); 

FoTTI (CA) Faamasinoga o Talosaga Toe Iloilo (Court of Appeal);  

FTTI (LA) Faatagaga mo Talosaga Toe Iloilo (Leave to Appeal); 

FUS (CFI) Faamasinoga o Uluai Suesuega (Court of First Instance); 

KAF (JSC) Komisi o Auaunaga a le Faamasinoga (Judicial Service Commssion) 

KAFFS (LTC-JSC) Komisi o Auaunaga a le Faamasinoga o Fanua ma Suafa; 

KSF (SIC) Komisi Suesue Faapitoa (Special Inquiry Commission); 

MFPT (MJCA) Matagaluega o Faamasinoga ma Pulega Tau Faamasinoga(MJCA);  

mt (vs) molimau tuufofoga (verbal submission); 

mtu (ws) moilimau tusitusia (written submission);  

TFS (LTA) Tulafono o Fanua ma Suafa 1981 (Land & Titles Act 1981); 

TRPF Tulafono o le Resitaraina o Pule o Fanua 2008 (Land Titles 

Registration Act 2008)  

TI (TOR) Taiala o Iloiloga (Terms of Reference); 

TIF (JR) Toe Iloiloga a le Faamasinoga (Judicial Review) 

TTFS (LTAA) Teuteuga o le Tulafono Fanua ma Suafa (Land & Titles 

Amendment Act); 

PFFS (PLTC) Peresetene o le Faamasinoga o Fanua & Suafa (President Land & 

Titles Court). 

KFFMFFS (SACLTC) Komiti Faufautua Faapitoa o Mataupu Tau FFS (Special Advisory 

Committee for LTC) 

 

 

 

 

 

 

---------------- 

FOLASAGA. 

 

O le ‘auga tonu o lenei iloiloga, e mo le sailia lea o ni auala e fautuaina ai le 

Faamasinoga, i taiala ma faiga faavae e tapu’e ai taualumaga a le 

Faamasinoga o Fanua ma Suafa.  O nei taiala ma faiga faavae fou, e tatau ona 

faafaigofie, manino lelei, ma ia talafeagai mo tagata uma, aemaise ai o le mafai ona 

tali atu i mataupu tau fanua ma suafa a le atunuu. Ina ia tusa ai ma le faatonuga 

na tuuina mai e le Fono Aoao Faitulafono, e ao ona mata’itū e lenei iloiloga ni 

auala talafeagai e tu’uitiitia ai mataupu tolopō, ma le faamalosia o ni aiaiga po o ni 

taiala talafeagai, e filifilia ma mata’itu ai galuega a Faamasino o le Faamasinoga o 

Fanua ma Suafa.  

 

O le mea ua mautinoa e pei ona taua i le saunoaga a le Taitai o le Maota, e lē 

faigofie le sailia o le amiotonu aua e ola faatasi lava le saito ma le titania, o le 

ala lea ua finagalo ai le Palemene e faia lenei suesuega. O le nofolelei o aiga ma 

nu’u, e faamoemoe lea i le lelei faafoe o taualumaga o suesuega ma fa’aiuga-fai a le 

Faamasinoga o  Fanua ma Suafa. Aua a lape se fa’atofalaiga, e aafia tagata uma e lē 

gata i ē ua maliliu (ona e toe laga tu’ugamau), i latou o lo o soifua i le taimi nei ona 

ua lē maua se nofolelei ma se feālofaniga i lotoifale faale aiga, aemaise ai, o aafia o 

tupulaga lalovāoa ma i latou e lē i soifua mai, ona ua leai se so’otaga ma o latou 

faasinomaga ma measina a aiga.     

 

 

 

 

 

---------------------- 

VAEGA I 

 

1. FAATONUGA A LE FONO AOAO FAITULAFONO. 

 

O le aso 27 o Iuni 2016, na faamaonia ai e le Fono Aoao le lafo mo le faavaeina o le 

Komiti Suesue Faapitoa Faa-Palemene, e gafa ma le mata’ituina o tulafono faafoe 

ma taualumaga a le Faamasinoga o Fanua ma Suafa (FFS).  

 

E ao ona faamanino i totonu o se Lipoti e tuuina atu e le Komiti, ni taiala ma 

taualumaga manino mo le faagasologa o mataupu e faamoemoe e tuuina atu i le 

Faamasinoga, faatasi ai ma le toe iloiloina, mata’itu ma sailia tulaga tau i le 

faatinoga o taualumaga a le Faamasinoga o Fanua ma Suafa(FFS), ma le tofiaina o 

Faamasino o le Faamasinoga ua taua. 

 

1.1 Sui Usufono  o le Komiti :- 

 

  Afioga LOPAOO Natanielu Mu’a   -  Taitaifono 

  Tofa NAFOITOA Talaimanu Keti   -  Sui Taitaifono 

  Tofa Hon LAUOFO FONOTOE N. P Lauofo -  Sui Usufono 

  Afioga ALIIMALEMANU Alofa Tu’uau  -  Sui Usufono 

  Tofa ILI Setefano Taateo Tafili   -  Sui Usufono 

  Afioga FAAULUSAU Rosa Duffy Stowers  -  Sui Usufono 

  Afioga FAUMUINA Asi Pauli Wayne Fong -  Sui Usufono 

 

  Fesoasoani: 

  Charlene Malele  - Failautusi o le Fono Aoao Faitulafono 

  Noumea Loretta Teueli - Sui Loia Sili.  

  Maiava Iulai Toma  - Komesina o Sulufaiga (29/6/16 – 04/7/2016) 

  Maualaivao Pepe Seiuli - Sui Komesina o Sulufaiga (05/7/16) 

  Papalii John Taimalelagi - Ofisa Sili o Pulega / Resitara o Faamasinoga. 

 

1.2. TAIALA O ILOILOGA O GALUEGA A LE KOMITI (TOR) 

 

Na fofogaina i le Fono Aoao Faitulafono Taiala mo Iloiloga a le Komiti (Terms of 

Reference) e faapea:-  

 

1. Taiala ma taualumaga o le Faamasinoga o Fanua ma Suafa (Rules and procedures 

of the Land and Titles Court) 

 

2. Tofiga ma le mataituina o Faamasino o le Faamasinoga o Fanua ma Suafa 

(Appointments and scrutiny of the Land and Titles Court Judges performance) 

O le suesuega, ia aga’i i ni auala ma tuuina mai ni fautuaga, mo le atinae o le 

Faamasinoga o Fanua ma Suafa, i mataupu patino nei:- 

 

1. Taiala ma taualumaga manino e faagasolo ai mataupu i le Faamasinoga o 

Fanua ma Suafa, aemaise mo le faaitiitia o mataupu tolopo (e faamaimau taimi 

i Itu faamasinoga, e faatele galuega i le Faamasinoga, ma faamaimau tupe i le 

Malo) 

 

2. Taiala ma taualumaga manino e tofia faavaitaimi ai, ma mataituina faatinoga a 

Faamasino o le Faamasinoga o Fanua ma Suafa, ina ia i ai ni vāsaga e toe 

talosaga ai ma faatalanoa pe o agavaa pea e tauave tiute faa-Faamasino o le 

Faamasinoga o Fanua ma Suafa. 

 

I se taumafaiga a le Komiti e fo’ia ni atugaluga ma ni mafatiaga o le mamalu o le 

atunuu i mataupu tau Faamasinoga o Fanua ma Suafa (FFS), ua tupu ae ai se 

manatu e faapea, o le Palemene o le auala aupito sili lea ona talafeagai, e sulufai 

atu i ai mo ni faiga faavae talafeagai e silasila toto’a i ai ma tali atu i finagalo 

lagalagā o le mamalu o le atunuu i faagasologa o galuega a le FFS. 

 

O le toatele o sui o le atunuu na faaalia ni lagona lē fiafia e tusa ai ma  taualumaga 

o galuega a le FFS, ma o se tulaga ua o’o ai ina saili fesoasoani i le Afioga i le 

Palemia, le Ofisa o le Komesina o Sulufaiga, ma Sui Usufono o le Palemene i o 

latou mafatiaga. E lē gata i faaiuga, a o le fa’a’umiumi ona tolopō taualumaga, umi 

aso e tālia ai Faaiuga tuufofoga ma Faaiuga tusitusia o a latou mataupu.  

 

E talitonu le Komiti, e mafua ona saili fesoasoani le mamalu o le atunuu i le Taitai 

o le Malo ma isi, ona e lē o i ai se Itu tino o le Faamasinoga po o se vaega aloaia e 

tali atu i atugaluga a le atunuu e faatatau i mataupu tau FFS.    

 

2. TAUALUMAGA O ILOILOGA A LE KOMITI.  

 

Na amatalia Taualumaga a le Komiti Suesue Faapitoa i Mataupu Tau FFS e tusa ai 

ma le Faatonuga a le Fono Aoao i le aso 27 Iuni 2016. Na fofogaina Faasalalauga 

Faalauaitele i le leitio faasalalau a le Matagaluega o Fesootaiga & Faamatalaga 

Tekonolosi (2AP), ma le Televise (TV-1) mo le atunuu lautele mo finagalo tusitusia 

ma molimau tuufofoga i le aso 4 Iulai 2016 mo Upolu nei, ma le aso 26 Iulai 2016 

mo le atunuu lautele o lo o afifio i le motu tele i Salafai.  

 

Na faatonuina le Komiti Suesue Faapitoa Faa-Palemene e tusa ai ma le lafo i le 

Palemene ina ia toe lipoti atu le Komiti i le fonotaga o le masina o Oketopa 2016. 

Peitai, na toe talosagaina e le Komiti le Fono Aoao e tauala i se lafo na faamaonia i 

le aso 18 o Oketopa 2016, mo le faaauauina ai o sailiiliga ma iloiloga a le Komiti, 

ma tauaaoina atu i le Fono Aoao e tauala atu i le Palemene i le aso 20 Tesema 

2016. 

 

I lona aotelega, e 45 molimau tusitusia, ma molimau tuufofoga e 151 na auai atu i 

taualumaga ma fofogaina o latou finagalo i luma o le Komiti.  O fonotaga uma a le 

Komiti i Upolu nei sa faatautaia i le Potu Fono Nu. 3 a Komiti Faa-Palemene i le 

nofoaga lē tumau a le Palemene o i ai nei i Tuanaimato, faatasi ai ma le fonotaga 

sa faataunuuina i Savaii i le potu fono a le faletalimalo o le Jetover i Salelologa i le 

aso 4 Aokuso 2016.  

 

Sa faatautaia le asiasiga a le Komiti i nofoaga tutotonu o Faamasinoga i Tuasivi i 

Salafai i le aso 4 Aokuso 2016, ma le nofoaga tutotonu i Mulinuu i le aso 29 

Aokuso 20161. 

 

2.1. Aiā Feteenai o Sui o le Komiti (Loia Sili ma Lē sa avea ma Failautusi o le Fono 

Aoao) 

 

Na mua’i fa’aalia se taofi o le Loia Sili i le faailoaina o lona aiā feteena’i (conflict of 

interest) ona o le avea ai o ia ma sui auai faale-faavae o le Komisi o Auaunaga 

Faale-Faamasinoga (KAF). Sa fautuaina e le Loia Sili le filifilia ai o le Loia Sili 

Lagolago e avea ma ona Sui, i taualumaga a le Komiti e tuuina atu se fautuaga 

faaletulafono pe a manaomia e le Komiti.  

 

Sa faasee foi i tua lē sa avea ma Failautusi o le Fono Aoao Faitulafono, ona o le 

feteenaiga o aiā i le tofia ai e avea ma Peresetene o le FFS. Ona o lea tulaga sa 

suitulaga ai lē ua se’ei nei i le tofiga o le Failautusi o le Fono Aoao e avea ma Sui 

Auai o le Komiti, e afua mai i le aso 7 Iulai 2016.  

 

 

2.2. Lē auai o le Faamasinoga i Taualumaga a le Komiti: 

 

Sa i ai le naunautaiga o le Komiti e maua se avanoa e feutagai ai ma Faamasino o 

le FFS. Peita’i a’o lē i fofogaina molimau a le atunuu lautele ma valaaulia 

Faamasino o le FFS, sa tuuina mai le tusi a le afioga i le Faamasino Sili (aso 5 Iulai 

2016), e fofogaina ai le Komiti i lona tulaga o le Peresetene lē tumau o le FFS, e 

aloaia ai le solitū o le Faamasinoga e lē gata i le Faamasino Sili, a’o Faamasino 

Samoa i taualumaga o iloiloga a le Komiti Suesue. E le gata i lea, ae ua faailoa mai 

foi e le Faamasino Sili le tapu o le tuuina mai o faamaumauga a le Faamasinoga i 

le Komiti Suesue, pe afai ae moomia pe talosagaina foi.  

 

                                                 
1 Silasila i le Pepa Faapipii 2. 

E ui lava na taua’aoina e le Komiti le tusi e logoina ai le solitū e Faamasino o le 

FFS, peitai, sa lē muta ai le saili avanoa pea o le Komiti, ma valuvalusia pea a’a o le 

laau i se finagalo o le Faamasinoga e tusa ai ma lenei mataupu. O le mea e ao ona 

mautinoa, o lo o i ai lava le malosiaga a le Komiti e samania ai so’o se tasi e tusa ai 

ma aiaiga o Tulafono Tumau a le Palemene, ma le Tulafono o Tulaga Alaoaia ma 

Malosiaga a le Palemene 1960 (Legislative Assembly Powers & Prvileges Ordinance 

1960).  

 

O le fa’aauauina pea o le solitū e Faamasino o le FFS, na atagia ai le lafi o le 

Faamasinoga i lalo o le talitonuga, e aloai’a pea le vātapuia ma le tutoatasi o le 

Faamasinoga. E ui lava i tulaga taualoa a le Faamasinoga, e mausali fo’i ma aloaia 

le tutoatasi o le Palemene (Parliamentary Supremacy). O le faanoanoaga a le 

Komiti, ua talituālimaina e le Faamasinoga le talosaga atu a le Palemene, ma ua lē 

amanaia ai le a’uga ma le faatauaina o lenei iloiloga, aua lava le sailia ma le 

fautuaina o ni faiga faavae talafeagai, e tuumamāina ai avega mamafa o 

feagai ai ma tagata lautele o le atunuu.  

 

E manatu le Komiti, e ui ina ona o tulaga aloaia o le Faamasinoga, ae e lē i avea le 

lē auai mai o le Faamasinoga e punitia ai avanoa, e amanaia ma fofogaina ai 

finagalo o tagata taitoatasi o le atunuu i luma o le Komiti. O le aotelega o le 

naunau atu o le Komiti i lenei faamoemoe, e auga lea mo le saili fesoasoani mo le 

galuega fitā o feagai ai ma le FFS. A o se avanoa foi e fefa’asoa’ai ai i tulaga e 

manatu Faamasino Samoa, mo le faaleleia o le auaunaga ma suigamalie ai le 

faagasologa o galuega a le FFS, aemaise ai o le amanaiaina o finagalo o le atunuu 

lautele, i le tausisia o le amiotonu o le faamasinoga. 

 

2.3. Talosagaina o Lē sa avea ma Peresetene o le FFS. 

 

Na teena foi e lē sa avea talu ai nei ma Peresetene o le FFS, le talosaga atu o le 

Komiti e tauala i tusi talosaga e tolu sa tuuina atu i ai. O le manatu maualuga o le 

Komiti, o le fia maua lea o se avanoa e folasia ai sona finagalo, ma soalaupule ni 

fitā o le galuega sa feagai ai, ma saili fofō i ni auala na te silafia, e faaleleia ai le 

faagasologa o galuega a le FFS. O le lē mafai ona tuuitiitia o le tele o galuega ma 

mataupu tuua tau FFS, o se tasi lea o sini autu o  sailiiliga a le Komiti, peitai, ua lē 

amanaiaina sona avanoa talu mai ona faamavae mai le tofiga Peresetene e saunoa 

malamalama ai i le Komiti i lea tulaga i lona lava loto faitalia. Na faaalia manino e 

le Komiti, o luga lava o le va feāloaloai ma le ava fatafata, na lē tuuina atu ai se tusi 

samani e tusa lava po’o ā ni tulaga taualoa o lo o puipuia ai. 

 

O le manatu o le Komiti, e telē le silafia o lē sa avea ma Peresetene talu ai nei o le 

FFS i faafitauli o le galuega, aemaise i faaseā ma tu’ua’iga e faasaga i le FFS na 

tuuina mai e le atunuu, ma o le ala lea sa naunau i ai le Komiti mo sona finagalo, e 

fesoasoani ai i se fautuaga e foia ai nisi o nei tu’ua’iga.   

2.4. Itutino e tolu(3) fefa’atauagai a le Faiga Malo. 

 

E le’i faigofie le feagai ai o le Komiti ma le faatinoina o lenei matafaioi, ona o le 

eseese o finagalo ma manatu aemaise o le fa’auigaina o le tu’umavaevaeina o 

malosiaga (separation of powers). E ao ona fia faamamafaina e le Komiti le tulaga 

e faapea, o lenei faiga, o le a lē gata ina faamautinoa ai le tutoatasi o nei itutino, ae 

o le ā maioio ai foi tulaga o le mata’ituina o le fefa’atauagai o nei itutino. 

 

O le Faamasinoga latou te faauigaina Tulafono a Samoa e ala i faiga faavae faa-

Faamasinoga e aofia ai ma le FFS. O le Faamasinoga, o le atoaga lea o le sailiga o le 

amiotonu e mafua ai ona taua lenei Faamasinoga i le atunuu. O le suesuega ma 

faaiuga a le FFS, e faamoemoe i ai le nofo lelei o le atunuu lautele. O le sailia o le 

faamaoniga o pule faamalumalu uma o suafa, fanua faaleaganuu, o le aganuu, o 

faiā ma matafaioi a ē o tausia aiga ma nuu, o lo o i a’ao o le FFS. 

 

E faamanino atili atu i lenei lipoti galuega tauave e feagai lea ma le Pulega 

Faatonu e ala i le iloiloina ma le faasoasoaina tatau o vaegatupe a le Malo, a’o le’i 

tuuina atu ma faamaonia se tala faatatau o tupe, mo le siitia o auaunaga ma le 

mulimulitaia o taiala faavae o Faiga Malo lelei. O isi ia o mafaufauga, na mafua ai 

le faavaeina o lenei Komiti Suesue Faapitoa Faa-Palemene, e iloilo ma fautua ni 

auala e poupou ma faaleleia ai le faagasologa o galuega a le FFS, aemaise o le 

utagia o finagalo o tagata lautele. I le taumafai e fo’ia ni atugaluga ma ni mafatiaga 

o le mamalu o le atunuu i mataupu ua faaseā ai, ua a’e ai se manatu e faapea, o le 

Palemene, o le auala aupito sili lea ona talafeagai, e faatulafonoina ai ni faiga 

faavae manino ma talafeagai, e silasila toto’a ma iloilo ai finagalo lagalagā o le 

mamalu o le atunuu i le faagasologa o galuega a le FFS.  

 

2.5. Aloaia o Malosiaga a le Palemene i Malo o le Taupulega. 

 

E amanaia ma faatauaina e le Komiti tulaga tutoatasi o le tafatolu o Faiga Malo e 

pei ona aloaia i Faiga Faavae. Peitai, e manatu le Komiti, afai o lo o faavae le Malo 

o Samoa i Faiga Malo Faatemokarasi, ma le anavatau o le Faiga Malo o lo o iai nei i 

le faamalosia o pulega o Faiga Malo lelei (good Governance), ma le naunautaiga ia 

mafai ona tali atu le Malo i le atunuu lautele (accountability and transparency), 

aisea ‘ea ua lē amanaia ai le faatalauula atu i le Faamasinoga ma lē sa avea ma 

Peresetene talu ai nei o le FFS?.  

 

Na maua i sailiiliga a le Komiti, faiga faavae o lo o faatinoina ai taualumaga a le 

Palemene a le Malo tele o Peretania, e 72 Faamasino na valaaulia e le Palemene e 

auai e tali atu i mataupu e 148 mai le tasuaga 2003 i le 2012. O lona uiga, i lea lava 

piriota, e faa-valu(8) i le tausaga ona afifio atu Faamasino e tali atu i le Palemene o 

Peretania. 

O lenei faiga o lo o atagia ai le amanaia ma le faatauaina e le Faamasinoga a 

Peretania o le faatalauula atu o le Palemene mo le auai atu e tusa ai ma tulaga 

aloaia a le Palemene.2 Na folasia e Sui o le Palemene a Ausetalia ma 

Faalapotopotoga o Palemene o Malo o le Taupulega (CPA), na auai mai i 

polokalame faaleaoaoga a Sui Usufono o le Palemene sa faatautaia i le aso 29 

Setema 2016, ina ua fesiligia lea lava mataupu, ma faaalia ai, sa mafai lava ona auai 

atu Faamasino o le Faamasinoga a Ausetalia ina ua talosagaina e le Palemene i 

taimi ua mavae.  

 

O lona uiga, e lē o se mea fou ma ni faiga fou, le auai atu o le Faamasinoga i se 

valaau mai o le Palemene i nisi o atunuu o Malo o le Taupulega. Mo le silafia, e lē i 

fa’aaogaina e le Palemene a Peretania ma Ausetalia le malosiaga Faa Palemene e 

samania ai Faamasino, peitai, na afifio atu lava Faamasino o le Faamasinoga i o 

latou loto malie (voluntary), e tusa ai ma le fa’atalau’ula atu o le Palemene e tali 

atu i mataupu e pei ona manaomia ai.     

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

                                                 
2 Lomiga  - (The Politics of Judicial Independence in the UK’s Changing Constitution – page 2). 

VAEGA II. 

 

 
3.  Folasaga a le Matagaluega o Faamasinoga: 
   

3.1  Faavaeina o le FFS; 
3.2   Tulafono o Fanua ma Suafa 1981 ma teuteuga; 
3.3 Lala o le FFS ma le Faatulagaina o Laulau a Faamasino; 
3.4 Faafitauli ma Faitioga i le FFS;  
3.5 Aotelega o Mataupu a le FFS. 

 
 
4. O Fautuaga ma Auiliiliga a le Komiti: 

 

¶ Mataupu e patino i Faamasino ma le FFS; 
 

¶ Mataupu e patino i le Matagaluega o Faamasinoga;  

VAEGA II 

 

3. FOLASAGA A LE MATAGALUEGA O FAAMASINOGA. 

 

A o lē i tuuina atu aloaia le avanoa i le atunuu lautele mo finagalo faaalia i lenei 

mataupu, na mua’i tapā e le Komiti se folasaga a le Matagaluega o Faamasinoga 

ma Pulega Tau Faamasinoga i le tulaga o i ai se atoaga o galuega a le FFS. 

 

3.1. Faavaeina o le FFS. 

 

O le Mataupu e 103 o le Faavae o le Malo Tutoatasi o Samoa na faavaeina ai le 

Faamasinoga o Fanua ma Suafa (FFS) e faapea :-    

 

“O le a i ai se Faamasinoga o Fanua ma Suafa e faatasia ai i le aofaiga o ē e i 

ai ma sea pulega i le itu e uiga i suafa matai ma eleele tau le aganuu e pei 

ona aiaia e le Tulafono”3 

 

I lalo o le fuaiupu 29(4) o le Tulafono o Autu, o lo o aiaia ai le tofia ma le aveesea o 

tofiga Faamasino o le FFS mai so’o se Faamasino o Fanua ma Suafa, seia vagana ai 

le Peresetene.  

 

O le aveesea o tofiga faa-faamasino o le FFS e faia e lana afioga i Le Ao o le Malo, i 

luga o le fautuaga a le Komisi o Auaunaga a le Faamasinoga (KAF) (Judicial 

Service Commission-JSC).   

 

3.2 Tulafono Autu a le FFS ma teuteuga. 

 

E tusa ai ma le folasaga a le Matagaluega o Faamasinoga i le aso 29 Iuni 2016, sa 

fa’aalia manino ai, o Taualumaga o le FFS, o lo o limataitaiina i aiaiga o le Faavae, 

ma le Tulafono Autu 1981. O Teuteuga o le Tulafono Autu o Fanua & Suafa e aofia 

ai tulafono ua taua i lalo :- 

 

1. Teuteuga o le Tulafono o Fanua ma Suafa 1992/1993; 

2. Teuteuga o le Tulafono o Fanua ma Suafa 2004; 

3. Teuteuga o le Tulafono o Fanua ma Suafa 2008; 

4. Teuteuga o le Tulafono o Fanua ma Suafa 2012. 

 

Ua molimauina foi e le Komiti, o lo o i ai le Tusi Taiala (Benchbook) a le FFS e 

limataitaiina ai galuega faatino ma fesaosoani ai i le faatinoga o a latou tiute.  

  

                                                 
3 Faavae o le Malo Tutoatasi o Samoa – mataupu 103. 

Na faaalia manino e le Matagaluega o Faamasinoga le faatupulaia pea o mataupu a 

le Faamasinoga o Talosaga Toe Iloilo (FTI). O le FTI, e nā o le Peresetene ma 

Faaamasino Samoa e toalua e tofia e le Peresetene, latou te faatautaia taualumaga 

o suesuega o se mataupu e tagofia.    

 

3.3. Lalā o le FFS ma le Faatulagaina o Laulau a Faamasino (Branches of the 

Land & Titles Court and allocation of Judges). 

 

 Faamasinoga o Uluai Suesuega; (Court of First Instance); 

  

 Laulau o le Faamasinoga 

 Taitai   - Sui Peresetene, 

 Faamasino - e lē itiiti ifo i le lua(2) FS;   

 Faatonu  - e lē itiiti ifo i le tasi(1) le Faatonu. 

 

 Faamasinoga o Talosaga Toe Iloilio (Leave to appeal); 

  Taitai  - Peresetene  

  (e tusa ai ma le Fuaiupu 78 o le Tulafono o FFS 1981) 

  (e tusa ai ma le Fuaiupu 79 o le Tulafono o FFS 1981) 

  (e tusa ai ma le Fuaiupu 81 o le Tulafono o FFS 1981) 

 

 Faamasinoga o Talosaga Apili (Court of Appeal) 

  Taitai  - Peresetene 

  Faamasino - lua(2) FS; 

  (e tusa ai ma Fuaiupu 89 – 90 o le Tulafono o FFS 1981); 

 

3.4. Faafitauli ma Faitioga i le FFS; 

 

 Sa fa’aalia foi e le Ofisa o Faamasinoga, nisi o faitiioga ma faafitauli e faasino i le 

FFS e pei ona taua i lalo:- 

ü Faatupulaia o talosaga apili; 

ü Piitaga o Faamasino sa i luma o le Faamasinoga; 

ü Lē lelei le faatautaia o fesili; 

ü Lē lava tapena Faamasino i mataupu; 

ü Tolopoina o mataupu; 

ü Lē fiafia i le auai o Faamasino sa faia se faaiuga muamua e le i 

manuia ai mataupu; 

ü Faaitu’au; 

ü Lē sainia o Faamasino i se faaiuga; 

ü Faailoga tagata; 

ü Talaiaina o fa’aaloaloga mai itu faamasinoga; 

ü Soifua maloloina; 

ü Agavaa.          

   3.5. Aotelega o Mataupu a le FFS.  

 

 E tusa ai ma le folsaga a le Matagaluega o FFS, mai le tasuaga 1993 i le tausaga 

2015, e ono selau ma le sefulu (610) le aofaiga o mataupu e le i faatulagaina. Ae o le 

aofaiga o mataupu ua maea ona faatulagaina i le piriota lava lea, e selau fasefulu 

ma le lua (142).       

 

 

4. FAUTUAGA MA AUILIILIGA A LE KOMITI: 

 

O le folasaga a le Matagaluega e pei ona ta’ua i le aotelega o lenei lipoti, na fausia 

ai le finagalo o le Komiti i se ata manino o vaega e tatau ona agai tonu ai ana 

sailiiliga, ma saili ni auala talafeagai e momoli atu ai ana fautuaga. O fautuaga a le 

Komiti ua auiliili atu i lalo, e faavae i le tulaga o iai nei taualaumaga o galuega a le 

FFS e pei ona folasia e le Matagaluega o Faamasinoga, ae faapea foi atugaluga i 

finagalo faaalia sa molimau mai ai le atunuu lautele e tauala i lenei iloiloga. 

 

4.1 Fautuaga 1:  

Faatauaina/Faatulagaga o le FFS;  

 

Ia aloaia ma amanaia tulaga faapitoa ma le maualuga o le Faamasinoga 

Samoa mo ona suafa matai ma fanua faaleaganuu, ina ia tutusa le faataua 

ma le aloaia e pei ona tuuina atu i le Faamasinoga o Soligātulafono. 

 

Faamatalaga/Auiliiliga. 

 

Sa molimauina e le Komiti le lē tutusa o le faataua o lo o tuuina atu i le FFS ma isi 

Faamasinoga, pe a fua i le Faamasinoga o Solitulafono. O itu ua maitauina, e 

faatupulaia pea le tele o mataupu e faatoai atu i le FFS. Peitai i le vaai aoaotetele a 

le Komiti i le taotoga o lo o iai nei, e tusa ai ma le molimau a le Matagaluega o 

Faamasinoga; 

 

¶ e na o le 10% o Tupe Faatatauina mo le tausaga a le Matagaluega o 

Faamasinoga, e faamatuu atu i le FFS; 

¶ e taitoalua FS i le potu e tasi; 

¶ e tasi le taavale (15 seater van) mo FS e 17; 

¶ leai se potu e faatautaia ai soalaupulega; 

¶ e lē tutusa tulaga o totogi ma faamanuiaga e ui e ta’ua uma i latou o 

Faamasino ona o galuega e fesootai iai. 

  

O le FFS o le faamasinoga faapitoa (special court). E tutusa lelei o la malosiaga ma 

le Faamasinoga o Solitulafono (they are both courts of original jurisdiction). Ae o 

le faiga o iai nei, e lē o atagia ai o se Faamasinoga taua ma le faapitoa o le 

Faamasinoga a Samoa. E manatu ai le Komiti, e ao ona faatutusaina le aloaia ma le 

maualuga o le FFS, ia pei o le Faamasinoga o Solitulafono. O le faamanatu a le 

Komiti, a maea ona faasala se isi i le Faamasinoga o Solitulafono, ua saoloto mai 

faasalaga ona o soligatulafono. Peitai o le FFS, a aafia tagata i ni faaiuga e lē sa’o, 

ma lē amiotonu, e aafia ai tuaā ua lagomau mai tiasā, tupulaga o lo o soifua i le 

taimi nei, ma i latou e lē i fananau mai.     

 

E ui sa tau augata se finagalo faaalia o le Komiti i lea tulaga ona o le tau e toe 

faatulagaina ai le FFS ma le aafiaga o le faavae (constitution), ae sa laualuga pea i 

finagalo, o le tasi lea o auala e fesoasoani ai pea ma lē noatia ai le saolotoga o 

tagata Samoa, e sailia ai ni faaiuga tonu mo a latou mataupu e tuuina atu i le 

Faamasinoga. O le faatulagaga o le FFS sa silasila ma momoo i ai le Komiti, e 

faapea: 

 

1. Faamasinoga Maualuga a le FFS (LTC High Court); 

2. Faamasinoga o Talosaga (Court of Appeal); 

3. Faamasinoga o Uluai Suesuega (Court of First Instance)4; 

 

O lenei faatulagaga, o se faataitaiga e ono faia ina ia atagia ai le tāua tele o le 

Faamasinoga a Samoa i totonu o le li’o o le Faamasinoga. O lea faiga, o le a avanoa 

ai le atunuu e mafai ai ona toe iloiloina faalua (2) mataupu sa tagofia e le 

Faamasinoga o Uluai Suesuega. O lona uiga, o le a lē toe sulufai le atunuu i le Toe 

Iloiloga a le Faamasinoga (Judicial Review), ae o le a toe saili i le Faamasinoga 

Maualuga a le FFS lava ia.  O Faamasino e moomia mo le faatulagana fou lenei, o 

le a taatia atu pea i le Peresetene ma le FFS, latou te auiliiliina e fua i mana’oga. 

 

 4.2. Fautuaga 2:-  

Tofia o Peresetene Lagolago a le FFS. 

 

Ia  faaopoopo ni Peresetene Lagolago se toalua, e fesoasoani i le 

Peresetene, latou  te iloiloina  talosaga mo se faatagaga e toe iloiloina ai ni 

faaiuga faatasi ai ma mataupu e ia i ni feteenaiga o aia. E tatau i Peresetene 

Lagolago ona i ai le tomai ma le agavaa e pei ona aiaia ai le tofiaina o le 

Peresetene.  

 

Faamatalaga/Auiliiliga; 

 

O se tasi o sini taua ma le faamoemoe o lenei suesuega, ina ia fautuaina ai ni 

taiala ma ni faiga faavae e tu’umamāina ai le avega mamafa o feagai ma le 

lautele o le atunuu. E faatauaina tele e le Komiti lana mau i le faatauaina o le 

                                                 
4 Silasila pepa faapipii Nu. 3 – (refer to appendix 3) 

FFS, aua o le fofō lenei i le tele o mataupu tau suafa ma eleele o lo o sulufai atu ai 

le atunuu lautele ma le Faamasinoga.  Ua maitauina o le tele o galuega tu’ua i 

faamasinoga, ona o le lē lava o tagata (ft, Sui Peresitene & Peresitene Lagolago) e 

tauaveina tiute, faatasi ai ma aia feteenai (conflict of interest) o le Peresetene e 

faatuai ai taualumaga o faaamasinoga.  

 

E pei ona lagā i le tele o finagalo faaalia o molimau a o faagasolo iloiloga a le 

Komiti, e tatau ona faatulaga tutusa nei loa le FFS ma le Faamasinoga o 

Soligatulafono. E faavae lea manatu, ina ia paleni le lagolago o lo o ofoina atu i le 

Faamasinoga o Soligatulafono, ma le lagolago e tuuina atu i le FFS. O le isi vaega e 

ao ona silasila iai le Malo ma le Faamasinoga, o le faaopoopoina lea o ni 

Peresetene Lagolago e toalua e fesoasoani i le Peresetene i mataupu toe iloilo. E 

faavae le manatu o le Komiti i le tofiaina i ni Peresetene Lagolago, i le folasaga a le 

Resitara o FFS e faapea, e o’o mai i le tausaga faaletupe na faaiuina i le aso 30 Iuni 

2015, e lē itiiti ifo i le 90% o faaiuga a le Faamasinoga o Uluai Suesuega, o lo o i 

ai talosaga mo le toe iloiloina (appeal), aemaise lava i itu faamasino e lē i 

faamalieina.   

 

O le Peresetene na te faatautaia Fa’aamasinoga o Talosaga Toe Iloiloina (sit alone 

– leave to Appeal) afai e faamanuiaina le talosaga mo le toe iloiloina o sea 

mataupu, o le Peresetene foi na te toe faatautaia lea lava mataupu. O lona uiga, e 

uma ona fai le talosaga mo le toe iloiloina, afai ae talia le talosaga ona toe tagofia 

lea e le Pesetene lea lava taualumaga. E talitonu le Komiti, e ono i ai ni aia feteenai 

(conflict of interest) ae lē gata i lea, e ono iai ni faalavelave le maalofia, pe 

gasegase foi le Peresetene, ona lē mafai ai lea ona faataunuuina e le Peresetene 

ona tiute. O le pogai lea e tatau ai ona i ai ni Peresetene Lagolago se toalua, e 

galulue faatasi ma le Peresetene, mo le tauaveina o le galuega, ina ia mautinoa ai e 

lē to’a le galuega, ma faatupulaia ai mataupu tu’ua.          

 

4.3. Fautuaga 3:  

Fa’aiuga Tuufofoga o Mataupu.  

 

Ia faatulafonoina le maua o se faaiuga tuufofoga a le Faamasinoga i totonu 

o le tolu (3) aso mai le aso na maea ai ana sailiiliga. 

 

Faamatalaga/Auiliiliga.  

 

O se tasi lenei o vaega sa agai i ai le tele o faaseā o molimau na fa’aalia o latou 

finagalo i le Komiti. I le aotelega o ia manatu sa faaalia ai, mataupu sa fofogaina 

ma faia i ai suesuega a le FFS, ae o lo o tālia pea se faaiuga o lea mataupu. O le 

faatuai ona fofogaina se iuga a le FFS i se mataupu, e ono masalomia ai le 

amiotonu o sea faaiuga.  

 



Komiti Suesue Faapitoa a le Palemene  2016 
 

19 

 

O nisi o mataupu sa iloiloina ma sa molimauina ai e le Komiti le tele o molimau sa 

faaalia le atugaluga i le tuai tele ona tuuina mai o Faaiuga mai le aso na faaiuina ai 

le iloiloga. Na faailoa mai i le Komiti, e amata mai lava i le 12 masina, e o’o lava i le 

30 tausaga sa faatalitali ai nai aiga ma le mafatia tele ma o lo o tālia ai pea nisi o 

faaiuga o a latou Faamasinoga.5 O le faatuai o le tuuina mai o faaiuga, e saofaga ai 

auala lē amiotonu ma faatino ai ni faiga faasolitulafono e aafia ai iuga o mataupu 

sa tagofia e le Faamasinoga. O le talitonuga, o se faaiuga e faatuai, o se faaiuga ua 

taofia ma lē amiotonu. (justice delayed is justice denied). 

 

O le isi vaega taua e fesootai i lenei mataupu, o le pitolaau a le Ofisa o le Resitara 

o FFS i le faatinoga o a latou tiute, i le lē sa’o ma le lē atoatoa o faamaumauga o 

suesuega i fesili ma tali i taimi o Faamasinoga. Ona o le lē atoatoa o faamaumauga 

a le Ofisa, e faigata ai i Faamasino ona vave maua se faaiuga tonu. E manatu le 

Komiti, e tatau ona ave le faataua  a le Ofisa i le faaleleia o masini pueleo mo lea 

auaunaga taua mo FS.  

 

Sa faaalia e se tasi o molimau sa faaalia lona finagalo ma molimauina ai gasologa i 

le faatinoga o galuega i aso ua mavae, lea sa i ai le Sui o le Ofisa o le Resitara e 

faamaumauina fetufaāa’iga a FS, ā o lē i faia la latou faaiuga. Peitai, ua avea le lē 

toe i ai o lea auaunaga mai le Ofisa, ua faigata ma faatuai ai le ona maua faaiuga. E 

telē le aoga o le toe fa’aauauina o lea auaunaga i le FS, aemaise o le faamaumauina 

ma le tausia o soalaupulega a laulau a faamasino, ina ia vave ai ona maua faaiuga a 

FS. 

 

4.4  Fautuaga 4:  

Faaiuga Tusitusia o Mataupu. 

 

i. Ia faatulafonoina le maua o faaiuga tusitusia a le Faamasinoga i totonu o 

le fitu  (7) aso, mai le aso na maea ai le suesuega o se mataupu. A lē mafai 

ona maua le faaiuga tusitusia i totonu o le fitu (7) aso, ia faamavae loa 

Faamasino sa o latou faatautaia lea mataupu.  

 

ii. Ia faatulafonoina, ‘ia nā o faaiuga tusitusia e faaaogaina ma faatauaina e 

le Faamasinoga. 

iii. Mo Faamasinoga ua uma ona faatautaia ae o lo o tālia pea iuga tusitusia 

ua tatau nei ona faia iuga tusitusia i totonu o le ono (6) masina mai le 

aso e pasia ai le Palemene lenei lipoti. 

 

 

 

 

                                                 
5 Faamasinoga tau fanua – Nofoalii LC – 6676 (14/9/16) LC – 6676 P1 (LTC-7387) 

Faamatalaga/Auiliiliga; 

 

Sa molimau mai i le Komiti se tasi o mataupu sa faatoai atu, ua silia ma le 30 

tausaga o faatali le iuga tusitusia ma e o’o mai i le taimi nei e le o maua se nofo 

filemu ma se nofo fealofani, ona ua gaepu le vānonofo ai i totonu o le lotoifale 

faasuli o lea aiga, ona o se feeseeseaiga o mau e faasino i se fanua. Na māua e le 

Komiti, ua mae’a ona tuufofoga le iuga, ae o le faatamala o le Faamasino sa 

faatautaia lenei mataupu, ua ala ai ona lē mafai e le Ofisa o le Faamasinoga, ona 

faatinoina ma faamaonia lea iuga, ona e leai se faaiuga tusitusia. Ua lē maua ai se 

nofo lelei o lenei aiga ma o le itu e faanoanoa ai le Komiti, ona ua malaga le 

Faamasino na faatautaia lea mataupu i atunuu i fafo, ma ua matauina foi, o lo o fai 

ma malaga mai i Samoa nei lea Tamalii, ae e lē o i ai se galuega a le Faamasinoga 

ma le Ofisa e tulituliloaina ai galuega po o mataupu tu’ua tau FFS, ina ia 

faataunuuina i le atoatoa ona tiute e pei ona sa tauto ai. 6 

 

O le isi itu matuiā i lenei lava mataupu, ona o le tele o taimi e o’o atu ai Itu 

Faamasinoga o lo o afaina mo ni faamaumauga o taualumaga o a latou mataupu, 

peitai, sa faailoa mai e le Ofisa o Faamasinoga ua leiloloa faila.   

 

Sa molimauina foi e i ai nisi o FS ua  tuua le galuega, ae e lē i faia lava ni faaiuga 

tusitusia i nisi o mataupu sa o latou tagofia. O le leai o ni faaiuga tusitusia, o le 

tele foi lea o le afaina o aiga, e le gata i le lē mafai ona faatinoina faaiuga e le Ofisa 

o  Faamasinoga, ae e lē mafai ai foi ona maua se to’afilemu i totonu o aiga ma 

afioaga.  

 

O se isi o molimau sa faaseā i le umi ona tālia o le faaiuga o la latou Faamasinoga 

Toe Iloilo na uma ona faatautaia e le Peresetene sa iai, a ua faamavae i le taimi nei. 

Ua silia ma le lima (5) tausaga o tālia pea le iuga ae toe valaauina e le Faamasinoga 

Maualuga ma toe faatautaia le talosaga toe iloilo (appeal) lava lea e tasi ma 

faaopoopo iai ma isi Itu Faamasinoga fou.7 O lona uiga ua faalua ona faia le 

Faamasinoga Toe Iloilo o le mataupu lava e tasi. 

 

O le isi itu matuiā ma le ogaoga, o le faaaogaina e le Faamasinoga o se faaiuga 

tuufofoga i se isi nuu ae e lē i fa’aaogaina i le isi nu’u, ona o le mau a le 

Faamasinoga, e lē mafai ona faatauaina ma faaaogaina se faaiuga tuufofoga8.  

  

 

 

 

 

                                                 
6 Mataupu tau fanua – Nofoalii (14/9/16) LC – 6676 P1 (LTC-7387). 
7 Mataupu tau suafa – Vaiala ma Moataa (22/7/2016) 
8 Mataupufanua/suafa – Nofoalii ma Lalomanu-LC – 10709- P1-P9.(molimau aso 20/9/16). 

4.5. Fautuaga 5:  

Faaiuga a le Faamasinoga Maualalo. 

 

i. E lē tatau i le Faamasinoga o Uluai Suesuega ona lua ni faaiuga o se 

mataupu lava e tasi, ma e atagia ai le feteenai o faaiuga ma le lē 

ogatasi ma le tulafono. 

 

ii. Ia faatulafonoina le lē tatau ona toe suia e  le Faamasinoga Maualalo o 

se faaiuga a le Faamasinoga o Talosaga Toe Iloilo. 

 

Faamatalaga/Auiliiliga. 

 

Na molimauina e le Komiti, se tasi o fanua faaleaganuu, sa faia i ai le iuga a le 

Faamasinoga Maualuga i le tausaga 1920, ma faamaonia ai le pule o le fanua. Na 

faasalalauina ma na faamalieina le tulafono i le 2011 mo le lisiina atu o lea fanua 

mo atinae tau pisinisi, i lalo o le maliega a le Minisita o Siosiomaga (Ministry for 

Natural Resources and Environment - MNRE). Peitai i le tausaga 2012, na toe suia 

ai le faaiuga e le FFS i lē e pule i le fanua ma taofia ai loa le faatinoga o le lisi e oo 

mai i le taimi nei. O le atugaluga o ē sa molimau, ona ua uma ona fausiaina i luga 

o lea fanua lisi se pisinisi faletalimalo tele ma ua le mautonu ai lē e ona le pisinisi 

poo lea tonu le isi laasaga e tatau ona fai9.  

 

O le isi molimau na faailoa mai ai le fanua ma le igoa o lea fanua ua tausagā o 

nonofo ai ma tutupu ane ai foi ma a latou fanau, ma fanau a a latou fanau. O le 

mataupu e iai le iuga a le FFS i le tausaga 2003, e faapea o i latou o ē na molimau 

mai, o suli moni e faasino tonu iai le pule o le fanua. Peitai, ina ua tuumalo lo 

latou tua’ā, na toe faaulu ai le talosaga (appeal) mo le mataupu lava lea i le fanua 

ma sui ai le faaiuga o e aiā i le fanua faatasi ai ma le sui o le igoa o le fanua10  

 

Na taua’aoina foi e le Komiti se molimau tusitusia a se aiga i le Itumalo Faleata 

Sasae, sa talosagaina ai le FFS mo se toe iloiloga o le latou mataupu. Ua manino i 

le molimau na tuuina mai, o le fanua o lo o finau ai, e lē o manino po o se fanua 

faale aganuu, po o se fanua umia saoloto. O lona uiga, e lē mafai ona faia e le FFS 

se poloaiga i lenei fanua ona o lo o tulai mai ai se faaletonu po’o e le o mautinoa 

tonu le tulaga o iai, e tusa ai ma aiaiga o le Tulafono o Fanua ma Suafa 1981. Peitai, 

e tusa ai ma le molimau, o lenei fanua ua faamauina ai le pulefaamau a se tagata 

ese e lē o se matai o le afioaga e tusa ai ma tū ma aganuu mamalu a Samoa.11  

 

Na molimauina foi i le Komiti se mataupu tau suafa i le afioaga o Manase, ua maea 

ona faamaonia e le Famasinoga o Talosaga ma le Faamasinoga o Apili le suafa ma 

                                                 
9 Mataupu tau fanua – Return to Paradise Lefaga (30/7/16) LC-11472-P1. 
10 Mataupu tau fanua -  Faleasiu (28/7/16) 
11 Mataupu tau fanua – Vaimoso (29/7/16) LC – 8487. 

lona tulaga maota ma tuāmaota, peitai, ua toe faaulu ma talia foi e le Faamasinoga 

le isi talosaga e te’ena ai le Faamasinoga Apili e uiga i fanua ma tuamaota o le 

suafa lava lea e tasi.12 

  

Na maitauina foi e le Komiti se tasi o mataupu sa fofogaina e faatatau i suafa 

matai a se aiga, sa atagia ai le fete’enai o iuga a le FFS. O lenei mataupu e pei ona 

molimauina, o suli e faasino i le suafa matai o lea aiga, ua faamutaina e le 

Faamasinoga a latou piitaga13. Peitai, na maua i famaumauga sa tauaaoina i le 

Komiti, ua maea ona faatino saofai (pepa saofai – No.27840 aso-27/4/1976), ma 

faasalalauina i le nusipepa o le Savali (aso 17/6/1976), maea taimi faatapulaaina mo 

talosaga, sa leai foi se faalavelave, ae tolu(3) tausaga mulimuli ane, ua toe soloia e 

le Faamasinoga suafa matai sa faatinoina saofai, ma muta ai le latou piitaga i le 

suafa ma eleele, o le latou faasinomaga. E manatu le molimau, ua solitulafono le 

faaiuga a le FFS, ona e lē i auai le Itu Tagi 4 i taualumaga o le faamasinoga i le saili 

o suli faavae o le suafa, aepeitai ina ua tuuina mai le iuga o le faamasinoga toe 

iloilo, ua aafia lea Itu i le lio o suli faavae o le aiga potopoto.       

 

O le isi foi o mataupu sa fofogaina i le komiti e faatatau i se mataupu tau suafa 

matai, e pei ona sa faatinoina saofa’i, ae mulimuli ane ua taofia e le poloaiga a le 

Faamasinoga. Peitai,  sa toe faatinoina nofo mulimuli ane ma faasalalauina i le 

Savali, ae le’i silafia e le itu na mānumalo pe na faamanuiaina lo latou Itu i le uluai 

Faamasinoga. O le talitonuga o le molimau po o le Itu Faamasino na mālo i le 

uluai suesuega o lenei mataupu, sa lē tatau ona toe faatinoina ni nofo ua soloia ma 

faaleaogaina e le iuga a le Faamasinoga.14 

 

O nisi o molimau sa tuuina mai ai i le Komiti kopi o iuga tusitusia a Faamasino, 

ma fesiligia ai le faamaoni o a latou tautoga sa fai, aua o lo o taua i le Vaega 

mulimuli o faaiuga a le FFS faaupuga nei “o lenei faaiuga e matua tumau ma le 

mausali e famamalu iai le Malo, afai e solia e se tasi ona molía lea i le 

Tulafono mo le faasalaga” . E manatu le Komiti ua na o se faaupuga tu’ulafoai 

ona o le tele o molimau, e toe talepe lava e Faamasino a latou lava iuga.      

 

Ua atagia i molimau e pei ona taua i luga, le ogaoga o a’afiaga o Faaiuga Tumau a 

le FFS, ae ua toe suia ma faia i ai isi iuga fou o le Faamasinoga.15  

 

 

 

 

 

                                                 
12 Mataupu tau suafa/fanua – Manase; 
13 Mataupu tau suafa – Malaemalu Falealili.- (aso 13/9/16) LC-6153. 
14 Mataupu tau suafa – Satuiatua  (molimau aso 22/7/16)  ALC–5039 P4. 
15 Mataupu tau fanua - Afega/Letogo.  

4.6.  Fautuaga 6:  

Tu’ua’iga o FS; 

 

i) Ia faia e le Komisi o Auaunaga Faa-Faamasinoga, se iuga i Faamasino e 

faamaonia e le Komisi, o lo o i ai ni tuuaiga i mataupu sa o latou 

faatautaia.   

 

ii) Fa’aaloaloga i taimi o asiasiga. 

× Ia faamalosia le tapu o le toe taliaina e FS o ni faaaloalo mai Itu 

Faamasinoga  i taimi o asiasiga, pe afai e moomia le 

faataunuuina o se asiasiga. 

 
iii) Ia faaogaina e le FFS faafanua faaonaponei (mapinfo mai le 

Matagaluega o Siosiomaga-MNRE), mo le faamautuina o tuaoi o 

fanua faaleaganuu, e faaitiitia ai le malaga so’o atu o FS mo asiasiga i 

nu’u i tua. 

 

                  Faamatalaga/Auiliiliga; 

 

E manatu le Komiti e ui i tu’uaiga e faasino i nisi o Faamasino o le FFS e pei ona 

faaalia e nisi o molimau, ae e faaeteete foi le Komiti i le amiotonu o ia tuuaiga. Ui i 

lea, sa tuuavanoa le Komiti e fofogaina ai molimau i luga o a latou aiā tatau. Na 

saafi le Komiti e afifio mai alii ma tamaitai Faamasino e faaali ni o latou finagalo, 

peitai na mumusu, o le ā la le mea e tatau ona fai e le komiti?   

 

Sa fofogaina molimau a le atunuu lautele ma folasia ai le tele o tuuaiga e faasaga i 

le lē faamaoni o nisi o Faamasino i le faatinoina o a latou suesuega ma faaiuga i 

nisi o mataupu tau FFS16. 

  

O nisi o finagalo faaalia e faatatau i tuuaiga o Faamasino o le FFS e aofia ai:-  

 

¶ Lē mulimulitaia aiaiga o le Tulafono e fua agai i ai Faaiuga a le Faamasinoga, 

ma e tatau ona faia se sailiga mautu ina ia mautinoa pe na iai ni Faaiuga ua 

maea ona faamauina i se mataupu o lo o tagofia;17 

 

¶ Fete’enai iuga o le FFS ma fa’afanua o lo o faamauina i le Resitara o Fanua a 

le Malo i lalo o le Matagaluega o Punaoa Faalenatura & Siosiomaga (MNRE) 

e fua agai iai a latou iloiloga ma suesuega; 18  

 

                                                 
16 Mataupu tau fanua/suafa – Lalomanu – (20/9/16) LC- LC-10709 P1 – P9. 
17 Mataupu tau suafa matai – Falefa LC -10739, LC-8290 & LC-2774 P14 – (27/716 ; 
18 Mataupu tau fanua (Faletalimalo Return to Paradise – Lefaga) LC-11472 

¶ Lē malamalama o nisi o Faamasino o le FFS i vaega taua o le aganuu, ona e lē 

o ni matai tausi nuu. Moomia ona faataoto ni faiga faavae e faamauina aloaia 

ai Tu ma Aganuu a Samoa, aemaise, o agaifanua o afioaga e avea ma le isi 

taiala, mo le filifilia o se Faamasino;19   

 

¶ E i ai le Faamasino na faamuta auaunaga mai tofiga sa iai i Matagaluega a le 

Malo, ona o le solia o aiaiga o Tulafono Laiti o Amioga Pulea (breach of the 

PSC Code of Conduct). Sa tatau ona iloilo lelei e le Komisi o Galuega o 

Faamasinoga (KAF). O le mataupu lenei ua maea ona tusi atu ai se tasi o 

molimau i le Faamasinoga.20 

 

¶ E tatau ona i ai ni Taiala mo le  iloiloina o Galuega Faatino (performance 

measure indicators) e fua agai iai tulaga ausia o galuega a lea Faamasino ma 

lea Faamasino. O iina foi e mafai ai ona faavae ai faaiuga mo le toe filifilia. 

 

¶ O se tasi o mataupu e faasaga i faaiuga lē amiotonu, e ese le suafa matai na 

suesueina, ae maua mai le iuga, ua ese le suafa matai ua faamaonia21. 

 

Na molimauina foi i le Komiti se mataupu tau fanua na tālia le talosaga mo le 

suesueina o lea mataupu. Na valaau ma fofogaina lenei mataupu i luma o le 

faamasinoga, peitai e lē i faatinoina se suesuega a le faamasinoga ona ua saunoa le 

Sui Peresetene na ta’ita’iina le laulau a faamasino i lea aso, “ua faaleaogaina le 

talosaga”. O le faaseā a le molimau, aisea ua lē faatinoina ai se suesuega e tusa ai 

ma taualumaga masani a le FFS, e pei ona aiaia i lalo o le Tulafono o Fanua ma 

Suafa.22      

 

O asiasiga a le FFS i nuu ma alalafaga e auga tonu i ai mataupu tau fanua. O le sini 

ma le faamoemoe o asiasiga, e mo le vaaia ma faamautuina vaega o fanua 

faaleaganuu i tuao’i o fanua e faasino i se suafa matai e pulea ia eleele. Na 

maitauina e le Komiti, e i ai nisi o Itu Faamasino ua fa’aaoga lenei avanoa e faatino 

ai tulaga lē talafeagai e tusa ai ma aiaiga faaletulafono, e pei o le faatinoina o 

fa’aaloaloga e pei o taumafa, seleni ma palapala-malo. Ona o nei faiga lē 

talafeagai, ua manatu ai le Komiti,  ua lē tatau ai ona toe fatino ia tulaga, ona e 

fa’aoloataua ai Faamasino i le faatinoga o a latou faaiuga amiotonu. E le gata i lea, 

ae e manatu foi le Komiti i nisi o faafitauli e ono tulai mai, ona ua lē mafai e nisi o 

FS ona faataunuu se asiasiga ona o le lē lava o le malosi e savalia ai se fanua 

aemaise pe afai o se fanua o lo o suesueina, e mamao i uta ma gaoā le auala e 

sopolia.  

 

                                                 
19 Molimau - Lē sa avea ma Sui Peresetene o le FFS – (4/8/16), 
20 Molimau (Afega)– aso 28/7/16. 
21 Mataupu tau fanua – Falevao (aso 14/10/16) LC-3059. 
22 Molimau mataupu tau fanua Falevao - aso (14/10/16) LC-3506. 

I le faatinoina o lea manaoga o le FFS, ua tatau nei loa ona fa’aaoga faiga 

faatekonolosi faaonapo nei, e māta’itu ma silasila ai FS i tuao’i o fanua 

faaleaganuu, e aunoa ma le toe malaga atu i tua i tuāmaota ma tuālaoa o nuu ma 

alalafaga. O le faaaogaina e le FFS o faafanua faatekonolosi (Google map), o le a 

galulue faipaaga ai ma le Matagaluega o Punaoa Faanatura ma le Siosiomaga, mo 

le faaaogaina o faafanua nei, ae totogi atu e Itu faamasino tupe i le Matagaluega o 

Faamasinoga mo le fa’aaogaina o lenei auaunaga taua.  

 

 

4.7. Fautuaga 7:  

Taiala mo Galuega a le FFS. 

 

Ia faatulafonoina Taiala o Taualumaga (Procedures and Guidelines) e 

māioio lelei ai le faafoeina o galuega a le FFS, ma ia faamalosia ai le 

mulimulitaia o nei taiala.   

 

Faamatalaga/Auiliiliga; 

 

O se tasi lenei o vaega sa iloga ona afea i finagalo fa’aalia a molimau, o le faaitu’au 

o fesili a Faamasino, e ala i le lē tutusa o fesili o suesuega. E le gata i lea, ae na 

molimauina foi e nisi le faailoga-tagata ma le lē mafaufau o fesili e fesiligia ai Itu 

Faamasinoga, pe a taitai i se Itu Faamasinoga se Tamaitai, po o se tagata taualoa e 

iloga sona tulaga i le atunuu. O nisi o fesili, ua pei o se suesueina o se moliaga tau 

soligatulafono, e atagia ai le lē sauni, ma le lē mafaufau o nisi o Faamasino i le 

taimi o suesuega.  

 

Sa fesiligia foi e nisi o molimau galuega sa toe iloiloina ai Taiala ma Tulafono 

Faatonutonu a le FFS (Rules & Procedures LTC), lea sa faatalanoaina i se semina 

sa faatautaia e le Faamasinoga.23 Peitai, e o’o mai i le taimi nei, e lē i faalauiloaina 

lea galuega tele sa tuufaatasia e nisi o Faamasino ma Loia.   

 

Na tauaaoina i le Komiti le Tusi Taiala mo le FFS ma maitauina ai le telē o le taimi 

sa tau tuufaatasia ai nei taiala. Peitai, na faamaonia e ala i molimau a le Ofisa o 

Faamasinoga, e lē o fa’aaogaina ma mulimulita’ia e FS nei taiala, ma e atagia lea, i 

le eseese o a latou faaiuga i se mataupu e tasi.         

    

O nisi o manatu faaalia, faatasi ai ma le tuualalo a nisi o le atunuu sa fofogaina:- 

       

¶ Tatau ona i ai ni taiala o fesili mo suesuega a le Faamasinoga;24 

 

                                                 
23 Molimau Sosaiete a Loia – (aso 25/7/16) 
24 Molimau – Lefaga – (aso 307/16). 

¶ Ia molía faaletulafono se tasi e aveesea faamaumauga o fesili ma tali i 

taimi o le faamasinoga;25 

 

¶ E lē o maioioi lelei taiala ma nisi o faiga faavae o taoto ai malosiaga 

faaletulafono a le FFS, ona o lo o feteenai ma isi Tulafono a le Malo i 

tulaga tau fanua.26 

 

¶ E tatau ona fai ni aoaoga faaauau (refreshing sessions) e faamanatu ai pea 

i FS taiala e tatau ona mulimulitaia i le faatinoga o a latou auaunaga.   

 

4.8. Fautuaga 8. 

Taimi Faatapulaaina o Mataupu Tolopō. 

Ia     

                   Ia faatulafonoina le tāmau o le taimi faatapulaaina e tolopoina ai 

taualumaga a le FFS, ia lē sili atu i le (6) masina mai le aso e tolopoina ai se 

mataupu.   

 

Faamatalaga/Auiliiliga; 

 

O le tasi lenei o sini autu o le taiala sa faatinoina ai sailiiliga a le Komiti e faasino i 

taualumaga manino e faagasolo ai mataupu i le FFS, aemaise o le sailia o se auala e 

faaitiitia ai mataupu tolopo. I le gasologa o Iloiloga a le Komiti o molimau sa 

autovaa atu, sa faaalia ai nisi o mafuaaga e pei ona lisiina atu:- 

 

V Lē avanoa o Taitai o Itu Faamasino; 

V Gasegase o Taitai o Itu Faamasino;  

V Itu Faamasino fou;  

V Aia feteenai a Faamasino(conflict of interest); 

V lē atoatoa suesuega ma sailiiliga a le ofisa o le Resitara i mataupu a 

aiga ua maea ona faia iai Iuga a le FFS, ae ua toe talia e le Ofisa o le 

Resitara le faauluina o ni talosaga fou. 

  

i. E tatau ona matuā faamaioio lelei taimi e faataunuu ai faamasinoga ma ia 

faasalalau lelei tu’utu’uga ma aiaiga e mafai ai ona tolopo se faamasinoga, ina 

ia faaitiitia ai tupe maimau a Itu Faamasino ma le atunuu i le autovaa atu i le 

aso ua atofaina, ae toe tolopo; 

 

ii. O nisi o mafuaaga ta’atele e tolopo ai Faamasinoga, ona o le lē auai o se taitai 

o se Itu Faamasino. E talitonu le Komiti, e tatau ona sili atu na i lō le toatasi 

                                                 
25 Mataupu tau fanua – Letogo (20/7/16) LC -5727 P2.  
26 Mataupu tau fanua – Tanugamanono (21/7/16) LC- 1276 P1 – P4. 

le taitai o se Itu Faamasino, ina ia fa’aauau ai pea taualumaga o Faamasinoga 

i aso ua atofaina e aunoa ma le toe tolopoina ona o le mafuaaga ua taua.27 

 

4.9. Fautuaga 9.  

Tupe Totogi mo Mataupu Tolopo. 

 

Ia aiaia faaletulafono le totogiina mai o se tupe talafeagai e se itu o lo o 

talosagaina le tolopoina o se mataupu, agai i le Faamasinoga ma isi itu 

Faamasino. 

Faamatalaga/Auiliiliga; 

 

O le mea ua mautinoa, e lē taugofie le masi’i ma le autovaa atu o aiga E taugatā 

tele le autovaa mai o le atunuu i se Faamasinoga ae toe tolopo mo e o malaga 

mai Savaii ma nuu i tua aemaise o e malaga mai atunuu i fafo. E manatu le 

Komiti, e tatau ona totogi mo Itu Faamasino uma se tupe talafeagai e le itu 

Faamasino o lo o talosaga mo le tolopoina, e ese mai ai ma le totogi o le 

Ofisa o Faamasinoga. O le fuafuaina o le tau faae’e atu talafeagai, e faatinoina e 

le Faamasinoga. 

  

4.10. Fautuaga 10:  

Fete’enaiga o aiā a FS. (Judges conflict of interest). 

 

Ia faatulafonoina le mautinoa o ni feteenaiga o aia (conflict of interest) o 

Faamasino ua tofia i se mataupu, i totonu o  le fitu (7) aso, mai le aso na 

faamutaina ai le tuuina atu o tala tusia. E tatau ona vave  faailoa atu lenei 

tulaga, a’o le’i o’o i le aso e fofogaina ai lea mataupu. O lenei faiga e manatu 

le Komiti e foia ai le tolopoina faale-tatau o taualumaga o le Faamasinoga 

ona o aia feteenai.  

 

Faamatalaga/Auiliiliga; 

 

Sa maitauina e le Komiti e ala i Molimau, le tele o Faamasinoga tolopō ona o 

mafuaaga e le gata i aia feteenai o FS, ae faapea foi ona o nisi o le atunuu o lo o 

aumau i atunuu i fafo. Ua molimauina foi e nisi, o le tolopo so’o o nisi o mataupu 

ua faaletonu ai ma le faagosologa o iloiloga ona o le tuai ona tuuina atu Tala tusia 

i le FFS. Ua molimauina foi, o le tele o tala tusia fa’atoā tuuina atu i le aso e 

faataunuuina ai le faamasinoga, ma ua lē avanoa ai le FFS mo se sailiiliga.  

 

Ona o le taua tele o mataupu tau FFS, e tatau ai ona lava le taimi e faitau ma 

sailiili ai FFS i tala tusia a’o le i o’o i le aso o le Faamasinoga. E talitonu le Komiti, 

                                                 
27 Molimau aso (19/7/16)- MP -Falealili Sisifo. 



Komiti Suesue Faapitoa a le Palemene  2016 
 

28 

 

mo le foia o lenei faafitauli, ia aiaia faaletulafono lē itiiti ifo i le 14 aso, mai le aso e 

faia ai le Faamasinoga, e ao ona taulimaina ai e le FFS tala tusi o se mataupu.  

 

4.11. Fautuaga 11:-  

Faailoaina o Feteenaiga o aiā. 

 

E tatau ona faailoa tulaga o “feteenaiga o aia’ a Faamasino o le Faamasinoga o 

Fanua ma Suafa, ia nā o faiā ma itu nei:- 

 

(i) Toalua faaipoipo (taimi nei, ma Lē sa faatasia muamua); 

(ii) Mātua; 

(iii) Uso ma Tuafafine (taufeagai ma uso ma tuafafine fai); 

(iv) Tausoga Muamua; 

(v)  aiga faale Tulafono (in laws); 

(vi) paaga faale galuega po o faapisinisi; 

(vii) po’o se isi lava mafuaaga e faamaonia e le Peresitene.  

 

E talitonu le Komiti e tatau i Faamasino ona faataua a latou tautoga sa filifilia ai i 

latou e faia faaiuga tonu, i le faamaoni ma ia tusa ai ma le tulafono.   

 

Faamatalaga/Auiliiliga; 

 

E tatau i le Faamasino ona faia se tali tusitusia pe afai na te teena se talosaga e 

tete’e ai Itu Faamasinoga i le auai o le Faamasino, ona o aiā fete’enai. Ia avea lea 

tautinoga o se vaega o le faaiuga o le ā suesueina;28  

 

Sa molimauina e le Komiti e tauala i molimau le tele ma le ogaoga o aia feteenai; 

 

ü O le silafia e Itu Faamasinoga, o aiā feteenai a Faamasino;  

ü Lē silafia e Faamasino o a latou aia feteenai ae le faailoaina; 

ü Mautinoa mulimuli ane e Itu Faamasino piitaga a Faamasino ae ua 

maea le Faamasinoga 

 

E talitonu le Komiti o le tele o nei tu’uaiga, e tatau ona faailoa ma faia i ai le 

faaiuga, pe tatau ona faase’e ese Faamasino e i ai o latou aiā feteenai, a o lē i 

amatalia taualumaga o le Faamasinoga. Peitai e tusa ai ma se tasi o molimau sa 

fofogaina lana mataupu, sa silafia lelei lava e le Faamasino sa faatautaia le latou 

mataupu, ae e lē i faailoaina atu lona aia feteenai i lea mataupu.  E manatu le 

Komiti, mo le foia o le toe tulai mai o lenei faafitauli, e tatau lava ona aiaia 

                                                 
28 Molimau mataupu tau fanua – Faleula – (aso - 17/9/16). 

faaletulafono sootaga o FS ma Itu Faamasino, a o lē i fofogaina se mataupu i luma 

o le FFS.29   

 

4.12. Fautuaga 12:  

Piitaga o Faamasino i Mataupu sa i luma o le FFS. 

 

Ia taofia uma Faamasino i le tauaveina, ma le taitaiina o ni Itu Faamasino a 

o avea i latou ma Faamasino o le FFS.    

 

Faamatalaga/Auiliiliga; 

 

Na molimauina e le Komiti e tauala i molimau, aafiaga a se tasi sa avea ma Sui 

Peresetene i se mataupu tau suafa matai i se tasi o afioaga. O lenei mataupu, sa 

molimauina ai le toe suia o se faaiuga o le Faamasinoga Toe Iloilo (Appeal). Ua 

maea ona taoto le iuga o le faamasinoga toe iloilo i lenei mataupu, ae ua toe talia 

le faauluina o se talosaga fou, ma toe fa’aaoga ai suafa matai na soloia i le faaiuga a 

le FFS.30  O lenei mataupu ua aafia ai le aiga potopoto aemaise foi o le lotoifale o 

le afioaga ona ua aafia faavae o le nuu.       

 

E tusa ai ma molimau sa tuuina mai i le komiti, sa faatinoina nofo ma toe taofia i 

le pule a le Faamasinoga. Peitai, ua toe faatinoina nofo mulimuli ane ma 

faasalalau, ae le’i silafia e le itu na malō i le Faamasinoga. O le talitonuga o le itu 

Faamasino sa faamanuiaina lo latou Itu i le Faamasinoga, e lē tatau ona toe 

faatinoina nofo ua soloia ma faaleaogaina e se iuga a le Faamasinoga. 

 

4.13. Fautuaga 13:  

Komisi ma le Komiti Faapitoa a le FFS 

 

i) Sui Auai o le Komisi o Auaunaga a le FFS (KAF). 

 

O le Komisi o Auaunaga Faa-Faamasinoga ina ia na o le tolu (3) ni ona sui e 

aofia ai: Faamasino Sili, Peresetene o le Faamasinoga o Fanua ma Suafa ma 

le Taitaifono – Komisi o Tagata Faigaluega a le Malo. 

 

ii) Komiti Faapitoa i Mataupu Tau FFS (KFMFFS)   

 

Ia faavaeina  se Komiti Faapitoa mo Mataupu tau FFS, ma e latou te lipoti 

atu i le Komisi o Auaunaga a le FFS, ma o a latou tiute e aofia ai:-  

 

ü Faatautaia iloiloga o Faatinoga o Galuega a Faamasino 

(performance review); 

                                                 
29 Molimau mataupu tau suafa/fanua – Lalomanu  (LC-5333 i ona Vaega uma).  
30 Mataupu tau suafa matai – Falefa LC-10739, LC-8290 & LC-2774 P14 – (27/716) 

ü Talia ma iloiloina  ni faaseā mai le mamalu o le atunuu i mataupu e 

fesootai iai; 

ü Tuuina atu le auaunaga lagolago tau Pulega mo le Komisi (JSC); 

ü Faasalalau ma iloilo tusi talosaga mo e e fia galulue faa-faamasino, 

ma tuuina atu se fautuaga i le Komisi o Auaunaga a le FFS; 

ü Nisi matafaioi e faatonuina e le Komisi o Auaunaga Faa-

Faamasinoga.  

ü Sui o lenei Komiti e aofia ai, Loia Sili (Taitaifono), Ofisa Sili o 

Pulega Matagaluega o Faamasinoga, Sui o le Atunuu (Sui o le 

Minisita), Sui o Ekalesia Soofaatasi a Samoa, ma le Peresitene o le 

Sosaiete a Loia. 

 

4.14. Fautuaga 14:  

a]  Faafaigaluegaina o Faamasino. 

 

O le faiga fou mo le  faafaigaluegaina o Faamasino o le FFS e tatau ona faia i 

lalo o aiaiga nei:- 

 

i)  O i latou uma e fia galue faafaamasino e tatau ona tusi talosaga 

(written application); 

ii) O se tagatanuu o Samoa;  

iii) O se matai ua faamaonia faaletulafono ua tolu tausaga ma o lo o 

faatinoina sana monotaga e lē i lalo ifo ma le tolu (3) tausaga, ma o 

lo o fainuu i le afioaga e matai ai, faatasi ai ma le aumau i Samoa 

mo le lē itiiti ifo i le tolu (3) tausaga; 

 

iv) Ia lē sili atu i le 10 tausaga e faafaigaluegaina ai se Faamasino 

Samoa, ma ia iloiloina e le Komisi le toe fa’aauauina i le tai lua (2) 

tausaga, seia aulia le 60 tausaga. Ae peitai, afai e silafia e le 

Peresetene e agavaa pea se FS mo le galuega, ona faia lea i le faitalia 

a le Peresetene (President’s discretion), ae lē sili atu ma le 65 

tausaga le matua o le soifua. 

 

v) E tatau ona lē i lalo ifo o le 50 tausaga le matua i le taimi e tofia ai 

ma FS; 

 

vi)     O le toe iloiloina e pei ona taua i luga, e faatautaia lea e le Komiti 

Lagolago Faapitoa a le FFS, lea e taitaifono ai le Loia Sili.  

 

vii) Ia tapā se lipoti a le Komisi o le Aufaigaluega a le Malo mo i latou 

 uma e talosaga atu mo avanoa Faamasino, mo i latou sa galulue i le 

 Malo, faapena foi se lipoti mai le galuega sa galue ai i latou e lē i 

 faigaluega i le Malo; 

 

viii)   Ia i ai  se tomai poo se Tusi pasi Faamaonia (e.g USP - Certificate in 

Law) i le itu tau Tulafono mo ē e fia avea ma FS i le lumanai.  

 

ix)  Ia i ai ni foma’i e filifilia mai e le Komisi o Auaunaga Faa-

Faamasinoga, e latou te suesueina le soifua maloloina lelei o 

Faamasino o le FFS, a’o le’i faafaigaluegaina, po’o le toe tofia pea 

mo le faaauauina ina ua maea ni iloiloga o le faatinoga o galuega 

(performance review).  

 

x)  Ia tauaaoina se kopi a le Pulega e ala i le Minisita i le faaiuga o le 

iloiloga sa faatinoina e le Komiti mo lona silafia. 

 

e). Totogi o FS. 

 

Ia faatulaga totogi ma faamanuiaga talafeagai mo FS, ina ia ogatasi ma le 

agavaa, ma ia atagia ai le taua o measina a le atunuu o lo o tagofia e le FFS.    

 

Faamatalaga/Auiliiliga(Fautuaga 13 – 14); 

 

O le Komisi o Auaunaga Faa-Faamasinoga (KAF) (Judicial Service Commission 

(JSC) o lo o faatuina i lalo o Mataupu 72 o le Faavae. Peitai, ona e le’i lagolagoina e 

le Faamasino Sili galuega a le Komiti Suesue, sa lē i mafai ai foi ona māua e le 

Komiti sona finagalo, po’o faatinoina tiute a le KAF e pei ona aiaia i lalo o le 

Faavae.31 

 

E lē mafai ona nofoa’i le Palemene, ae o lo o sulu solo le mamalu o le atunuu mo 

se fesoasoani i le Taitai o le Malo ma isi, e aunoa ma se galuega o faia i ai, ona o 

mataupu tau Faamasinoga poo se isi lava itutino faa-Faamasinoga. O le ala lea o le 

tulai o le Palemene, e aofia uma ai Sui o le atunuu ua filifilia e talanoaina ma 

soalaupule mataupu mo se auala e maua ai se toomaga a le atunuu. Afai ua le 

faatinoina e le Itutino o le Faamasinoga lana matafaioi ma lana pitolaau,  ua aga’i 

le Palemene e faailoa nei atugaluga ma faitioga e tauala atu i lenei Komiti ua 

tuuina atu i ai le malosiaga faa-Palemene e faatinoina ai ana sailiiliga. 

 

Sa silasila totoa le Komiti pe o mafai  e le KAF ona faatinoina ona tiute e pei ona 

tofia ai i lalo o le Faavae, faatasi ai ma nisi galuega faaopoopo e pei ona taua i lenei 

lipoti. E lē gata i lea, sa i ai foi le atugaluga o le Komiti, i Sui Auai o le KAF, pe o 

talafegai ona tumau pea Sui o i ai nei, pe ua talafeagai le toe iloiloina Sui Auai a le 

                                                 
31 Mataupu 72  - Faavae o le Malo Tutoatasi o Samoa. 

KAF, ma fautuaina loa se suiga. O le isi tulaga, e manatu le Komiti, ua talafeagai le 

i ai o se KAF mo le FFS e faauluulu i le Peresetene o le FFS. O le taimi nei, e lē o iai 

se leo o le FFS i totonu o le fono a le KAF ma ua alagatatau ai le faia o se suiga.   

Na molimauina atugaluga o nisi o le mamalu o le atunuu, i le iai o le Sui o le 

Minisita i totonu o le KAF. Sa i ai foi atugaluga e faapea, e tatau ona tofia e le 

Minisita se tasi e avea ma ona Sui, pe afai e lē o i ai ni ona aiā fete’enai i 

taualumaga o galuega a le KAF. E le gata i lea, e tatau ona i ai se agavaa talafeagai 

a le Sui o le Minisita e avea ai ma sui o le KAF. 

 

O isi o atugaluga e faasaga i nisi o FS e lē o atoatoa tulaga tau le soifua maloloina 

lelei, e faatinoina ai le galuega, ma e atagia lea i fesili sa o latou fesiligia ai Itu 

Faamasinoga i le lē talafeagai o fesili ma le mataupu o lo o suesueina. Ua matua le 

soifua o nisi o FS, ma na molimauina ai le faaletonu o fofoga (logonoa) ua le 

atoatoa ai le faalogo, ma e avea ma ala e fa’aumiumi ai suesuega o se mataupu e 

tasi. O le mafuaaga lea ua manatu ai nisi o molimau, e tatau ai ona tapā se lipoti a 

se Fomai e faamautuina ai le fa’aauauina po’o le faamutaina o se auaunaga a se FS.  

 

Sa silasila foi le Komiti i le tulaga o le lē lelei ona faatinoina o iloiloga a i latou e 

tusi talosaga mo avanoa faa-Faamasino. E le gata i lea, o le tele o molimau sa 

fofogaina le lē agavaa o nisi o lo o tauaveina tofi Faamasino e ala lea i le faatinoina 

o o latou tiute. O nisi na molimauina e ala i a latou mataupu faa-Faamasinoga le 

leai o se tomai i tu ma aga faasamoa ma lona faatinoina ona o nisi o Faamasino e 

le o faia ni tautua i nuu. Na molimauina foi i le Komiti, e le o iai ni aiaiga ma ni 

taiala mautu mo le faafaigaluegaina o Faamasino, o le ala lea ua faia ai e le Komiti 

fautuaga mo aiaiga o le faafaigaluegaina o FS. 

 

 O le ala lea na a’e ai se manatu i le Komiti, e tatau ona faatuina se Komiti e 

lagolago i le KAF, mo le faamautuina o iloiloga e lē gata i le faafaigluegaina, a’o le 

iloiloina foi o faaseā a le mamalu o le atunuu a’o le’i tuuina atu se fautuaga i le 

KAF. O le Komiti lea e gafa ma le iloiloina o tusi talosaga mo e fia avea ma FS, 

iloilo le faatinoina o faiga o galuega a FS mo le toe tofia, e faaauau ma nisi tulaga e 

moomia ona vaai iai, ma tauaaoina  se lipoti ma se fautuaga i le KAF. 

 

Sa silasila foi le Komiti i le auai o le Loia Sili o se sui o le KAF, pe ua  tatau ona 

faasee ese mai. Na lagolagoina le manatu o le faasee ese mai o le Loia Sili e tauave 

tulaga o le Taitaifono o le Komiti Lagolago i le KAF. O le taulimaina ma le 

suesueina o faitioga mai le atunuu, o le tasi lea o tiute taua o lenei Komiti, ma 

tuuina atu ai fautuaga i le KAF.      

4.15. Fautuaga 15:  

Malosiaga Faaopoopo o le Peresetene. 

 

Ia tu’uina i le Peresetene le malosiaga faaopoopo, e na te toe iloiloina ai ni 

faaiuga ua faaletonu (errors and omissions)  pe a talosagaina. 

 

Faamatalaga/Auiliiliga; 

 

O le tóatele o le atunuu sa molimau i le Komiti, o lo o iai atugaluga ma 

faanoanoaga i faaiuga ua uma ona faia i a latou Faamasinoga. E pei ona 

molimauina, o faaiuga e atagia ai le lē tonu ma le lē amiotonu o le Faamasinoga na 

faia. O Faamasino e iai o latou aiā feteenai ma mataupu ae lē i faalauiloa ma 

aveese mai o latou tagata mai le iloiloga, faatasi ai ma le lē mae’a lelei ona suesue i 

itu uma o le mataupu na tagofia.  

 

O ia tulaga, ua alagatatau ai ona faia se fofō po’o se toe iloiloga i mataupu nei. Sa 

faaeteete le Komiti, ona o soo se Faamasinoga ua uma ona faia se iuga, e le tatau 

ona toe tagofia ma suia. Afai e tausisi pea i le talitonuga lea, o lona uiga, ua le faia 

le amiotonu e tatau ona faia. Sa silasila foi le Komiti i nisi o Faamasinoga e pei o le 

FFS i atunuu lata mai e pei o Niu Sila ma sa matauina ai, i lalo o le Faamasinoga o 

Fanua tau Maori, o lo o iai le malosiaga i le Faamasino Sili (Maori Court Chief 

Judge) o lea Faamasinoga, e toe iloilo ai ma faasa’o ai ni faaletonu i le faiga o le 

faaiuga, pe a talosagaina. O se faiga faapea na silasila i ai le Komiti, mo se fofō, e le 

gata i ni mataupu e ono faaletonu i le lumanai, a o mataupu ua uma ona 

faatinoina ma fai iai faaiuga. 

 

4.16. Fautuaga 16: 

Toe Iloiloga a le Faamasinoga (Judicial Review). 

 

Ia faatumauina pea le Toe Iloiloga a le Faamasinoga (Judicial Review) e le 

Faamasinoga Maualuga (Supreme Court), mo le mata’ituina o aiā faale 

faavae o tagatanuu a Samoa.    

 

Faamatalaga/Auiliiliga; 

 

O se tasi lenei o mataupu na iloga ona fefulia’i faalaau mamafa i se finagalo o le 

komiti pe ua talafeagai ona faaauauina pea taualumaga toe iloilo (judicial review) 

a le Faamasinoga i se mataupu tau FFS, pe faamutaina loa. Ua maitauina e le 

Komiti e tusa ai ma molimau sa fofogaina, e lē aloaia e le Faamasinoga o Talosaga 

i lalo o le Tulafono o FFS le toe iloiloina o se mataupu, pe toe maua se avanoa e 

toe tuuina atu ai se mataupu i le FFS e faatino se suesuega fou i sea mataupu.  

I le suesuega a le Komiti na atagia ai o le faaaogaina e le Famasinoga o le Toe 

Iloiloga a le Faamasinoga (TIF) (Judicial Review) o faaiuga a le Faamasinoga o lo o 

aafia ai aiā faale faavae o tagata o le atunuu (constitutional rights). E tusa ai ma 

suesuega o le faiga lea o loo faaaoga e isi atunuu e toe iloiloina ai e le Faamsinoga 

faaiuga a le Pulega (Executive Decisions) ae lē o le toe iloiloina e le Faamasinoga o 

a latou lava faaiuga. E manatu ai le Komiti, o lea faiga e lē o se faiga tatau ma e lē 

tatau ona toe fa’aauauina.  

 

O le mea moni, e tusa ai ma ni manatu faaalia o nisi o alii ma tamaitai loia, e leai 

se mataupu TIF na faamanuiaina mai mataupu uma na tuuina atu mo lea 

faamoemoe. O le fesili, aiseā e le’i faamanuiaina ai? O le tali, ona e lē talafeagai 

ona toe faia sea toe iloiloga e le Faamasinoga lava ia. O lona uiga, e i ai nisi o le 

atunuu ua faaalu tupe tele, faatasi ai ma le faamaimau o taimi o le Faamasinoga 

ma alu ai tupe a le Malo, ae leai se taunuuga lelei. O le isi mafatiaga, ona o lea 

faiga e ono faatupuina ai se faamoemoe sese, (false hopes) mo se iloiloga e silafia e  

Loia, e le mafai ona toe suia iuga. O se manatu faivavale a le Komiti, e tatau ona 

toe faafoi uma tupe a i latou ua fa’aalu le aoga i sea auala ma faiga le talafeagai.     

 

Na faatinoina lenei ilioiloga i se tasi o matupu na molimauina i le Komiti, ma e ui 

lava i le tele o faafitauli faaletulafono sa aafia i le Faaiuga, ae na saunoa le 

Faamasino o le Faamasinoga Maualauga sa faatautaia lea mataupu, “tatou ō sesē 

ia faapea”.32   

  

Sa afea foi i finagalo faaalia a le Komiti ni auala e ono maua ai se toomaga a le 

atunuu lautele e tauala i avanoa mo le toe iloiloina o mataupu ua maea ona 

tagofia e le Faamasinoga o Talosaga (Court of Appeal). O le ala lea sa manatu ai le 

Komiti, ina ia faaopoopoina se isi malosiaga po o le pule faitalia (discretion) i le 

Peresetene, e toe iloilo ai se faaiuga, pe a talosagaina e i latou e fitoitonu i ai ia 

mataupu. O lea avanoa, e mafai ai ona toe iloilo ma suesue ni vaega na faaletonu, 

pe na lape ai se faaiuga (errors and omissions).  

 

O lea manatu, e mautinoa ai le lē taotaomia ma lē falepuipuia ai le saolotoga o le 

tagata Samoa, e sailia ai le amiotonu ma se toomaga i se mataupu ua aafia ai a 

latou aiā tatau faa-suli. E taofi le Komiti ua talafeagai lea manatu ma faiga o lo o 

limataitaiina ai le puleaina o eleele ma fanua a tagata Maori, e pei ona aiaia i le 

latou Tulafono Faalotoifale i Niu Sila (Maori Land Court Act 1993).  

 

I le aotelega o se manatu a le Komiti i lenei tulaga, ua fautuaina le Malo, ua tatau 

nei ona tutoatasi le FFS, ae tumau pea le tasi o le Pulega ma lana aufaigaluega e 

tuuina atu le auaunaga e pei ona i ai i le taimi nei.  

 

                                                 
32 Mataupu tau fanua (Faleula) – aso (19/7/16) 

4.17. Fautuaga 17:  

Soalaupulega (Mediation).  

 

i) Ia toe faatulaga taiala o soalaupulega (mediation guidelines) ma ia 

tofia ma aoaoina i latou i le tomai ma le agavaa, mo le faatinoina o ia 

soalaupulega i le FFS; 

  

ii) Ia faataunuuina soalaupulega i le aso e valaau ai le Faamasinoga; 

 
iii) Afai ae iai se maliega mai le soalaupulega, ona faamauina lea ma 

sainia lea maliega e avea ma iuga a le Faamasinoga.   

 

 

Faamatalaga/Auiliiliga; 

 

O le faatautaia o Faatalanoaga i ni fe’ese’eseaiga i le va o ni Itu Faamasinoga sa 

faavaeina i le Teuteuga o le Tulafono o Fanua ma Suafa 2012. O le auga tonu o 

lenei faamoemoe e tusa ai ma le molimau a le Matagaluega o Faamasinoga, e 

soalaupule ma teuteu ai ni fe’ese’eseaiga e aunoa ma le tuuina atu o sea mataupu 

mo iloiloga a le FFS.  

 

O lenei faamoemoe e lagolagoina e le Komiti e tusa ai ma le sini sa faavaeina ai. 

Peitai e manatu nisi o le atunuu, e lē o atoatoa lona faatinoina i auala e 

faamalieina ai nisi o mataupu sa tagofia e le FFS.   

 

Sa faaalia foi se manatu e faapea, e lē tatau i le Ofisa o le Resitara o Faamasinoga 

ona faatinoina ni soalaupulega, ona o Sui o le ofisa o le resitara lea e faatoai atu iai 

mataupu, ma tuuina atu le fautuaga mo le tapenaina o Talosaga mo le resitaraina. 

O lona uiga, e lē talafeagai le avea o se sui o le ofisa o le resitara sa ona fautuaina 

le faauluina o le talosaga, ae toe avea le tagata lava lea e tasi, o le a ta’iulu o le 

soalaupulega33 (conflict of interest being a facilitator and a mediator).  

 

O nisi o finagalo fa’aalia sa molimauina e nisi o le atunuu e aofia ai :-  

        

¶ E ao i le Ofisa o le Resitara ma le Faamasinoga ona tagai i se auala e faatino 

ai lenei faamoemoe, ona o nisi o mataupu e soalupule, e faama’imau taimi, 

ae e i’u lava i le faaulu o Talosaga ma tuuina atu lea mataupu mo suesuega a 

le FFS; 

 

                                                 
33 Molimau Sosaiete a Loia – (aso 25/7/16). 

¶ E i ai se manaoga ina ia faatulafonoina le mafai ona faatautaia o 

soalaupulega i lalo o le faatonuga a le Faamasinoga, pe a vala’au le 

Faamasinoga e pei ona faia i le Faamasinoga o Solitulafono.   

 

¶ Na molimauina, e lē o usitaia ma mulimulitaia e nisi o Itu Faamasino le 

faatinoina o soalaupulega, e manatu ai le Komiti, ua tatau ona mataitu se isi 

faiga, ina ia usitaia uma ai e Itu Faamasino le faataunuuina o lea faamoemoe. 

I le Faamasinoga o Solitulafono, e faatautaia soalaupulega pe a uma ona 

valaau muamua le Faamasinoga, ma o le ala lea e usitaia ai e Itu Faamasino 

le faatautaia o soalaupulega.  

 

E i ai le manatu o le Komiti, e lē tatau ona tolopoina se mataupu tau faamasinoga 

ona o se soalaupulega e lē i faatinoina, aua a faaulu loa talosaga ma faatulaga taimi 

e iloilo ai se mataupu, ua te’a le taimi o soalaupulega. Ia saunia lipoti ma iuga ma 

maliega o loo faamaumau e le Ofisa o le Resitara o FFS, ma tuuina atu i Itu 

Faamasinoga uma le taimi e soalaupule ai se mataupu. E talitonu le Komiti, o le a 

le pine ona maua ni faaleleiga ma lē taunuu ai nisi mataupu i le faamasinoga. O le 

a lē masalomia ai foi le Au faigaluega i lo latou lipoti atu na o faamaumauga e lilifa 

i se itu o lo’o fia fesoasoani i ai.  

 

4.18. Fautuaga 18.  

Tala Tusia. 

 

Ia faatulafonoina  le tuuina atu o tala tusia  uma e le itiiti ifo i  le sefulu ma 

le fa (14) aso, a’o lumana’i ai le aso e amataina ai se faamasinoga. E tatau 

ona faamau faailogaina (stamp) ma faailoa le aso (date) na taua’aoina ai e 

le Ofisa o le Faamasinoga ia tala tusia. Ia i ai ni aiaiga faaletulafono mo le 

malupuipuia o tala tusia, faatasi ai ma le lē toe taliaina o le tuuina atu 

faanatinati o tala tusia i le aso o le suesuega. 

 

Faamatalaga/Auiliiliga; 

 

Sa maitauina e  le Komiti e ala i Molimau le tele o Faamasinoga tolopo ma 

faaletonu le faagosologa ona o le tuai ona tuuina atu Tala tusia i le FFS. O le tele o 

tala tusia faatoa tuuina atu i le aso e faataunuuina ai le faamasinoga ona o le 

atugaluga o aiga i le lē malupuipuia ma le masalomia o le le faamaoni o le 

aufaigaluega, ma ua lē avanoa ai le FFS mo se sailiiliga. E tatau ona lava le taimi e 

faitau ma sailiili ai FFS i tala tusia a’o le i o’o i le aso o le Faamasinoga. E talitonu 

le Komiti mo le foia o lenei faafitauli, ia lē itiiti ifo i le sefulu ma le fa (14) aso mai 

le aso e faia ai le Faamasinoga e taulimaina ai e le FFS tala tusia o Faamasinoga.  

4.19. Fautuaga 19:  

a).Taitai o Itu Faamasinoga. 

 

Ia faatulafonoina le toatolu (3) o Taitai o Itu Faamasinoga uma ina ia foia ai 

le tolopoina o se mataupu ona o mafuaaga  o le lē avanoa o se taitai.  

 

e).Pepa Faamaonia o Gasegase a Taitai o Itu Faamasinoga. 

 

Ia faatulafonoina le tapā o se pepa ma’i mai Fomai faapitoa ua filifilia e le 

Komisi o Auaunaga a le FFS, mo le faamaoniga o gasegase o taitai o Itu 

Faamasinoga. O lea faiga e aafia uma ai Taitai, pe toatasi, pe toalua, pe o 

Taitai uma o se itu faamasinoga.      

 

Faamatalaga/Auiliiliga; 

O nisi o mafuaaga ta’atele e tolopo ai Faamasinoga, ona o le lē auai o se taitai o se 

Itu Faamasinoga. E talitonu le Komiti, e tatau ona sili atu nā i lo le tasi le taitai o 

le Itu Faamasinoga, ina ia fa’aauau ai pea taualumaga o Faamasinoga i aso ua 

atofaina e aunoa ma le toe tolopoina ona o le mafuaaga o gasegase o Taitai. E 

manatu foi le Komiti, e tusa lava pe na o le toatasi o lo o gasegase, e tatau lava ona 

tauaaoina se pepa ma’i mai se fomai faapitoa ua filifilia e le KAFFS.  

 

 

4.20. Fautuaga 20:  

Pepa Faatumu (Forms). 

 

Ia toe faatulaga pepa e faatumu (standard forms) mo mataupu uma e 

faato’ai atu i le Ofisa o le Faamasinoga ina ia faafaigofie ai ona 

malamalama le auga ma le pogai o mataupu. Mo se faataitaiga:- 

 

i. Pepa talosaga mo le fa’aaogaina o faila o Faamasinoga; 

ii. Pepa o Taiala mo le tusiaina o tala o Faamasinoga (gafa); 

iii. Pepa Taiala mo le faauluina o Talosaga; 

iv. Pepa Talosaga mo Talosaga Toe Iloilo;  

 

Faamatalaga/Auiliiliga; 

 

Na lauliliuina e nisi o molimau pepa faatumu o lo o faaaogaina i le taimi nei 

(forms) mo le resitalaina o matai ma isi, sa molimauina ai le tatau ona toe iloilo 

ina ia manino ma ogatasi ma manaoga o le Tulafono ma le FFS. Ia manino 

faapogai, ma e tasi le suafa matai fou i le pepa e tasi.  

 

E i ai le manatu o le Komiti ua tatau i le FFS ona toe faatulagaina se pepa faatumu 

(template) e faatumuina ma mulimulitaia e Itu Faamasino mo tala tusia ma 

faamatalaga uma ina ia ogatasi ma le tulafono ma taiala a le Faamasinoga. O le 

mafuaaga o lea manatu, o le mulimulitaia lea o faiga faavae a le Faamasinoga ina 

ia manino lelei le faatulagaina o tala tusia o gafa ma fanua, e faafaigofie ai foi 

suesuega ma faaiuga a le Faamasinoga.  

 

4.21. Fautuaga 21:  

Pepa Faamaonia fai saofai. 

 

i. Ia faamalosia faaletulafono le tatau ona sainia e Sui o le nuu o afioaga 

taitasi pepa saofai, ma ia tasi lava le suafa matai fou i totonu o le pepa 

saofai, ae lē o le lua pe sili atu foi.  O le faamaoniga foi lea o le saofai po 

o se nofo sa faia i totonu o se afioaga e patino i ai lea suafa matai; 

 

ii. Ia faamalosia faaletulafono le faia o saofai po o ni nofo i totonu o afioaga 

e patino i ai suafa matai. 

 

Faamatalaga/Auiliiliga; 

 

Na tauaaoina e le Komiti Pepa faatumu o lo o faaaogaina i le taimi nei (forms) mo 

le resitalaina o matai ma isi. Ona o nisi o feteenaiga a aiga e faasino i le toe 

faaopoopoina o suafa a nisi e lē i aofia i se saofai sa faatinoina, o le ala lea ua 

manatu ai le Komiti, ua tatau ona toe iloiloina pepa saofai ina ia manino, ma 

ogatasi ma manaoga o le Tulafono ma le FFS. E tatau ona manino faapogai o nofo, 

ma e tatau ona tasi le suafa matai i le pepa resitara e tasi.  

 

4.22. Fautuaga 22:  

Matai Sa’o o Aiga. 

 

E tatau i sē ua filifilia ma tusi ‘aao i ai aiga e avea ma Sa’o, ona aumau i 

totonu o le atunuu. E mafai e le pule faa-suli ona aveesea le suafa matai 

mai le Sa’o o le aiga, pe afai e lē o faatinoina sana monotaga i le nuu ma le 

tautua i le aiga. E onomea ma mamalu pe a faagata i le lima (5) matai e 

umia ma nofoia suafa Sa’o a aiga i se taimi e tasi.  

 

Faamatalaga/Auiliiliga; 

 

Na faailoa mai e nisi o molimau, faanoanoaga ona o le suafa Sa’o o o latou aiga ua 

leva ona o latou tauaveina ma tuuina atu iai le faaaloalo e tatau ai peitai, ona o 

tulaga faalotoifale na mafua ai ona autasi suli ina ia aveesea le suafa Sa’o mai le sa 

umia.  

 

O se isi molimau, na faailoa mai ai le sa umia le suafa Sa’o o lo latou aiga, ua 

fasefulu (40) tausaga talu ona lē toe oo atu  i le afioaga ma e lē i toe faatinoina foi 

ni monotaga. Ua atulasi foi taimi sa taumafai mai ai suli o le aiga mo sona finagalo 

ina ia toe faia ni matai ae peitai, e tumau pea lona teena o le finagalo o suli i lana 

pule faa-Sa’o.  

 

Na faaalia foi atugaluga a se tasi o molimau i le komiti, i faafitauli o lo o feagai pea 

ma lo latou aiga, ua silia nei ma le 2o tausaga o taumafai pea mo se avanoa ina ia 

suesue ai le latou mataupu e faasino i le Sa’o o le latou aiga.34 E tusa ai ma le 

molimau, e le’i tagofia lava e le FFS le talosaga mo se suesuega a le faamasinoga.  

Ua atulasi foi talosaga sa tuuina atu i le ofisa o le resitara mo se avanoa e 

fa’atalanoa ma faatino ai se suesuega mae’ae’a a le faamasinoga, peitai, e tasi lava 

le tali a le ofisa sa tuuina atu, e lē mafai ona faia se faamasinoga ona e tatau ona 

auai le sa’o o le aiga. Sa toe talosagaina foi e le molimau le Ofisa o le Resitara, ma 

faatinoina ai le soalupulega (mediation) i le aso 29 Setema 1995, peitai o le tali sa 

tuuina atu e le Sui Resitara, “e lē mafai ona faamasino se taule’ale’a ma se Sa’o 

o le aiga”. O le fesili, o fea ‘ea a sulufai i ai i latou nei o suli ma feoi o le aiga, pe 

afai ua leai se amiotonu i le faatinoina o tiute o le Sa’o o le aiga, o lē sa filifili ma 

tusi a’ao i ai e na te tausia measina a aiga e tusa ai ma tu ma aganuu mamalu a 

Samoa?. O molimau maututū sa tuuina mai e le molimau e lagolago ai lana mau, e 

aofia ai:-  

 

V O lenei fanua tau Samoa ua maea ona faia i ai se mavaega (Deed of Trust). 

V O le 4 lenei o nofoaiga suafa o faamaonia pea, o lenei fanua e aiā tutusa iai i suli.  

V Ua maea ona fuaina e le ofisa fuafanua ma saini ai o latou tuaā, e faasino i lenei 

fanua; 

V Ua maea ona faia i ai se faaiuga a isi Suafa sa’o ua mavae, ae molimauina e le Sui 

Peresetene o le FFS i le tausaga 1940. 

V O le tausaga 1995 sa muai tuuina atu le talosaga a le molimau i lenei mataupu.   

Peitai e o’o mai lava i le taimi nei, e le’i faatino ina lava se feiloaiga. 

  

Ua maitauina e le Komiti, ua tele ina fa’aaoga sesē e nisi suafa sa’o a aiga le pule 

faamatai  latou te faia ai ni faaiuga lē amiotonu i totonu o aiga(abuse of power).  

E manatu le Komiti, ua tatau ona i ai se fautuaga a le Faamasinoga i matai Sa’o 

ina ia faataua le fai aiga lelei, pe afai ae faamaonia ni uiga pi’opi’o o se matai Sa’o 

o tausia aiga. O le mafuaaga tonu lenei e ala ai ona vevesi ma va le fogāva’a i 

lotoifale faale aiga, aemaise ai o le va feagai ma le nuu. 

 

4.23. Fautuaga 23:  

Resitalaina o Pule Faamau. 

 

Ia faia se tusi resitala e faamauina ai pule faamau o fanua faaleaganuu ua 

uma ona faamaonia e le FFS. 

                                                 
34 Mataupu tau suafa - Siufaga Falelatai – (molimau aso 21/7/16). 

Faamatalaga/Auiliiliga; 

 

I le taimi nei, e lē o i ai se resitala poo ni faamaumauga o pule faamau o fanua 

faaleaganuu e pei ona faia mo fanua umia saoloto. E tusa ai ma finagalo na faaalia, 

ua alagatatau nei ona iai se resitala e faamaumau uma ai fanua faaleaganuu ua 

maea ona faia i ai faaiuga a le FFS i pule faamau.  

 

Na faaalia e le Sui o le Matagaluega o Punaoa Faalenatura & Siosiomaga, o lo o 

aiaia i lalo o le Tulafono o le Faamauina o Fanua 2008 le resitaraina o fanua 

faaleagaanuu e faamatuu atu i tulaga faalisi mo ni faiga faapisinisi. Sa iai foi le 

fuafuaga a le Matagaluega o lo o faamauina eleele ma fanua a le atunuu ina ia 

galulue faatasi ma le Matagaluega o Faamasinoga mo le tuufaatasia lea o se 

faamaumauga o fanua faaleagaanuu, peitai ona o le tele o mataupu tau fanua 

faaleaganuu o lo o talia iuga o faamasinoga o le faafigata foi lea ona faagasolo lenei 

faamoemoe. E manatu le Komiti, o lo o ua iai i le taimi nei faiga faatekonolosi e 

pei ona fautuaina i lenei lipoti, e mafai ai ona lagolago i le galuega a le 

Matagaluega o Punaoa Faalenatura ma le Matagaluega o Faamasinoga, ae e 

moomia le galuelue faapaaga o nei Matagaluega e lua, mo lenei faamoemoe taua.  

  

 

4.24. Fautuaga 24:  

A’oa’oga Faaauau a FS. 

 

Ia faatinoina ni polokalame mo aoaoga fa’aauau (capacity building) mo 

Faamasino Samoa e saga tapu’e, faamanino ma faamanatu ai tulafono, 

taiala ma taualumaga o galuega a  Faamasino Samoa.  

 

Faamatalaga/Auiliiliga; 

 

O se tasi lenei o vaega sa iloga ona afea i finagalo faaalia o molimau ona o le 

faaitu’au o fesili a Faamasino e atagia i le lē tutusa o fesili o suesuega e fofogaina i 

itu faamasinoga, ma e atagia ai le faaitu’au. E le gata i lea, ae na molimauina foi e 

nisi le faailoga-tagata ma le lē mafaufau o fesili e fesiligia ai Itu Faamasinoga, pe a 

taitai i se Itu Faamasinoga se Tamaitai, po o se tagata taualoa e iloga sona tulaga i 

le atunuu. O nisi o fesili, ua pei o se suesueina o se moliaga tau soligatulafono, e 

atagia ai le lē saunia o Faamasino mo le faatinoina o suesuega.  

 

Sa fesiligia foi e nisi o molimau galuega sa toe iloiloina ai Taiala ma Tulafono 

Faafoe a le FFS (Rules & Procedures LTC) lea sa faatalanoaina i se semina sa 

faatautaia e le Faamasinoga. Peitai, e oo mai i le taimi nei, e le i faalauiloaina lea 

galuega tele sa tuufaatasia e nisi o Faamasino ma Loia ma alu ai tupe tele a le 

Malo.  

Na tauaaoina i le Komiti le Tusi Taiala mo le FFS ma maitauina ai le telē o le taimi 

sa tau tuufaatasia ai nei taiala. Peitai, na faamaonia e ala i molimau a le Ofisa o 

Faamasinoga, e lē o fa’aaogaina ma mulimulita’ia e FS nei taiala, ma e atagia foi 

lea i le eseese o a latou faaiuga i se mataupu e tasi.         

    

O nisi o manatu faaalia, faatasi ai ma le tuualalo a nisi o le atunuu sa fofogaina:- 

       

¶ Tatau ona iai ni taiala o fesili mo suesuega a le Faamasinoga; 

 

¶ Ia molía faaletulafono se tasi e aveesea faamaumauga o fesili ma tali i 

taimi o le faamasinoga;35 

 

¶ E lē o māioio lelei taiala ma nisi o faiga faavae o taoto ai malosiaga 

faaletulafono a le FFS, ona o lo o feteenai ma isi Tulafono a le Malo i 

tulaga tau fanua. 

 

 

4.25. Fautuaga 25:  

Faalauiloaina o Mataupu Tau FFS. 

 

 Ia faaopoopoina ni auala o fesootaiga a le Matagaluega, ae lē na o le Savali 

e  faalauiloaina  ai  soo se mataupu tau le FFS.  

 

Faamatalaga/Auiliiliga; 

 

O le isi vaega taua sa lagā e nisi o molimau o le tolopo o a latou faamasinoga ona o 

le lē maua o se fa’aaliga tusitusia mai le Ofisa o le Resitara.   

 

O le isi faafitauli o le lē māua lea e nisi o le atunuu o le nusipepa o le Savali ona e 

utiuti kopi o lo o faasoaina atu e le Vaega o Pulenuu i lalo o le Matagaluega o Tina 

ma Tamaitai, Atinae o Nuu ma Agafesootai. Na faaalia e le Matagaluega o 

Faamasinoga, e uitiuti foi le faasoa a le Matagaluega, o le ala lea e tapulaa ai foi le 

aofai o le nusipepa o le Savali e lomia, ma e na o Sui o nuu e tauaaoina atu i ai 

pepa e sefulu(10) o le Savali mo le faaooina atu i nuu ma alalafaga.  

 

O nisi o vaega taua sa faaalia e faasaga i lenei vaega e aofia ai le:-  

 

¶ Tolopo ona e le’i maua e Itu Faamasino tusi samania o Faamasinoga. I le 

taimi nei, o lo o tufatufaina atu e le Ofisa o Faamasinoga tusi samania mo Itu 

Faamasinoga uma ma e le o mautu lea faiga ma e le o iai foi se mautinoa o 

taunuu ia tusi samania i e o lo o faamoemoe iai tusi samania.  

                                                 
35 Mataupu tau fanua – Letogo (20/7/16)LC -5727 P2  

¶ E tatau ma talafeagai i Sui o Nuu, le tufatufaina atu o kopi o le Savali, i a i 

latou e fitoitonu iai mataupu tau FFS o lo o lomia i le nusipepa. 

 

¶ Ia fa’aaoga foi fesootaiga faatekonolosi faaonaponei (social media) ma le 

upega tafailagi (website) a le Matagaluega o Faamasinoga, e faailoa ai 

mataupu ma iuga o Faamasinoga, ona e lē maua uma e le atunuu le Savali, e 

aofia ai ma i latou o lo o aumau i atunuu mamao; 

 

4.26. Fautuaga 26.  

Vaega o Suesuega a le FFS (Research Division); 

 

a). Ia faatuina i se taimi vave se Vaega Suesue (Research Division) e  

 faatautaia suesuega ma sailiiliga mo FS ina ia manino ma atoatoa 

 faamatalaga ma faamaumauga e tuuina atu i Faamasino.  O tiute nei o le 

 Vaega Suesue :-  

 

i) Ia auiliili faaiuga ua uma ona faia e fesootai ma se mataupu o lo o 

iloiloina (history); 

 

ii) Faamaumauga poo ni fetusiaiga i le va o le Faamasinoga ma ni itu 

Faamasino; 

 

iii) Ia suesueina lelei manaoga o le Tulafono e aafia i se mataupu o le a 

tagofia; 

 

iv) Iloiloina e le Vaega o Suesuega taiala o lo o faaaogaina e ta-aofa’i ai 

faamatalaga mo Faamasino, ina ia manino atili, pupuu ma foia ai ni 

feeseeseaiga; 

 

v) Ma nisi suesuega e finagalo i ai le Peresetene, FS ma le 

Matagaluega; 

 

vi) Ia tapenaina se aotelega (summary) o faamatalaga uma talafeagai o 

le suesuega ina ia manino ai Faamasino o le a faatautaia se 

mataupu.  

 

e). Taitai & Aufaigaluega a le Vaega Suesue. 

 

(i) E moomia ni tagata faigaluega faaopoopo se toafa (research officers) 

e i ai agavaa talafeagai mo le faatinoina o galuega suesue; 

(ii) Ia i ai se  faailoga  tikeri i mataupu tau Tulafono  (poo se isi  faailoga 

talafeagai) ma ia malamalama lelei i le aganuu, ma ia lē i lalo ifo o 

le 7 tausaga talu ona faigaluega i galuega e moomia ai tomai tau 

suesuega (research experience), ma nisi o tulaga manaomia i le 

faatinoga o le galuega.   

 

i).  Nofoaga Mautu mo le Vaega o Suesuega.  

 

Ia fausia se potu mautu mo le vaega o suesuega, ma ia vavalalata ma le 

potu (strong room) o lo o teuina ai faamaumauga mo tulaga o le 

malupuipuia, aemaise ai o le faafaigofieina o suesuega.  

 

Faamatalaga/Auiliiliga. 

 

E tusa ai ma molimau faatasi ai ma le asiasiga sa faatautaia e le Komiti, na 

molimauina ai le lē atoatoa o le faiga o suesuega ma sailiiliga (research) i mataupu 

eseese o le FFS. O lo o manino mai pepa o faamatalaga o suesuega (Research 

briefs) na maua e le Komiti i lana asiasiga,  ua na o se faamaumauga o talosaga 

ma aso ma taimi na faatinoina ai ae le o atoatoa faamaumauga e fesoasoani ai i 

FS.  

 

Sa molimau mai le Ofisa, e le o lava tagata faigaluega mo le Vaega o Suesuega i le 

taimi nei, ma o lo o talosagaina ni tagata faigaluega faaopoopo. 

 

Sa talosagaina foi e le Komiti se ata faataitai o lipoti ma galuega o lo o faia ae 

peitai, e lei tuuina mai sea pepa e tusa ai ma le talosaga a le Komiti. E manatu le 

Komiti, ona o le tusi a le Faamasino Sili na tuuina mai e faailoa ai le solitu o 

FS, ma le tapu ona tuuina mai ni faamaumauga o Faamasinoga i le Komiti o 

le ala lea na le faamatuuina mai ai nei faamaumauga.  

 

O le tele foi o faamaumauga, e lē o maua i totonu o faila a le Ofisa o Faamasinoga, 

ma o nisi o taimi e saili mai ai e FS faaiuga ma ni faatagana o talosaga toe iloilo 

mai Itu Faamasino e taiala ai a latou suesuega. E manatu le Komiti, e lē o atoatoa 

lipoti o suesuega e tuuina atu e pei ona masani ai i le faatinoga o suesuega e 

fesoasoani ai i Alii ma Tamaitai Faamasino mo a latou tapenapenaga, a’o le’i o’o i 

le aso e faatinoina ai le Faamasinoga. 

 

 E tusa ai ma molimau, talu ai ona o le leai o ni lipoti o suesuega (research reports) 

i nisi o mataupu, e telē ai le avanoa mo ni faaiuga sesē e tuuina atu e Faamasino, 

ona o le lē maua o faamaumauga tonu ma le taua, talafeagai mo le faatinoina o a 

latou galuega. 

Na molimauina foi i le asiasiga a le Komiti le vaāpiāpi o le potu  o loo fatinoina ai 

ia galuega e lagolago ai galuega a Faamasino. Na matauina foi le vāvā mamao o le 

potu o lo o faatino ai lea galuega, ma le potu e teuina ai faamaumauga, e faavae ai 

se manatu o le Komiti, e lē o malu puipuia faamaumauga (files) o loo faaaogaina e 

le vaega su’esu’e (research division). E i ai le talitonuga, a lelei ona faatautaia le 

suesueina o mataupu (research), o se fesasoani tele lea i le sa’o ma le tonu o 

Faaiuga a FS. 

 

O le isi vaega taua na molimauina e le Komiti i lana asiasiga ma taulimaina le ata 

(groundfloor plan) o le nofoaga autu o Faamasinoga (MJCA) i Mulinuu, le toe 

aveesea o le potu faapitoa sa faatautaia ai soalaupulega o mataupu (mediation 

room).  

 

O le potu sa faaaogaina i soalaupulega, ua fa’aaogaina nei mo le Ofisa Sili o le 

Matagaluega. O le potu sa faaaogaina e le Ofisa Sili, ua faaoga nei e se tasi o 

Faamasino o le Faamasinoga Faaitumalo (District Court). Na matauina foi e le 

Komiti, e vaapiapi o le potu o lo o faatinoina ai suesuega (research room) aemaise 

le vāvā mamao ma le potu o lo o teuina ai faila (strong room), ma e telē le avanoa 

e ono to’esea ma leiloloa ai faila mai le fe’avea’iga mai le isi potu i le isi potu.  

4.27.Fautuaga 27;  

Masini Pu’eleo. 

  

Ia      Ia faatulafonoina ma faamalosia le faaleleia ma le faaaogaina o masini 

pueleo (audio recorders) i Fale Faamasino i Savaii ma Upolu, mo le 

faamauina o taualumaga ma faamaumauga aloaia o Faamasinoga. 

 

 Faamatalaga/Auiliiliga; 

Na molimauina i le asiasiga a le Komiti, masini pu’e leo i le potu faamasino 

numera 3 i Mulinuu, e lē o lelei atoatoa ona o le lē faatautaia o le siakiina o ia 

aseta a le Matagaluega mai i lea taimi i lea taimi (periodical maintenance), ma e lē 

taumate, e faapena foi i isi potu faamasino o lo o i ai nei.   

 

Mo le Ofisa Tutotonu a le Matagaluega i Tuasivi, na molimauina ai e le Komiti i 

lana asiasiga, e lē o i ai ni masini pu’e leo e faamauina ai taualumaga o mataupu 

tau faamasinoga i le potu faamasino i Tuasivi. E taua tele faamaumauga o 

taualumaga o FFS e le gata mo FS i le tuufaatasia o a latou iloiloga mo se faaiuga, 

ae faapea foi mo faamaumauga a le atunuu lautele.      

 

4.28. Fautuaga 28:  

 Nofoaga Autu i Tuasivi. 

 

 E fautuaina le Malo ina ia fausiaina se maota mautu mo Faamasinoga i 

 Savaii. 

 Faamatalaga/Auiliiliga. 
 
I le maea ai o le fonotaga a le Komisi sa faatautaia i Salelologa i Savaii, sa agai atu 

ai loa i le nofoaga autu o le Matagaluega o Faamasinoga i Tuasivi mo le asia o le 

Fale Faamasino ma le Ofisa o Faamasinoga. O nsi o Vaega sa molimauina e le 

Komisi e aofia ai:- 

 
Na maitauina e le Komiti e lē o i ai se masini pu’eleo i totonu o le potu faamasino. 

Sa faaalia e le sui Resitara, o lo o fa’aaogaina lava le aufaigaluega mo le faamauina 

o taualumaga o Faaamasinoga ae e moomia tele e le Ofisa se masini e lagolago ai i 

le aufaigaluega aemaise o le faamaumauga sa’o i taimi o suesuega. 

 

O le fale Faamasino i Tuasivi e pei ona molimauina e le Sui Resitara, o nofoa 

(second hand chairs) na foai atu e le Ekalesia o le Au Paia o Aso e Gata Ai. E le o 

iai ni masini pue leo e pue ai taualumaga o faamasinoga. Na molimauina foi se 

galuega fia faaleleia mo le maota e nonofo ai Faamasino i Tuasivi. O le maota 

faamasino i Tuasivi e tatau ona i ai se fuafuaga a le Pulega mo le fausia o se fale 

mautu, e faatautaia ai faamasinoiga i le motu tele i Salafai. Sa molimauina ma le 

faanoanoa e le Komiti, a o’o ina faatumulia le potu faamasino, e alala le isi vaega 

tele o le mamalu o le motu i Salafai i lalo o le ‘ulu.   

 

4.29. Fautuaga 29:  

Poloketi mo le FFS ma le Matagaluega (ISP)  

 

Ia faataua e le Matagaluega o Faamasinoga ma Pulega Tau Faamasinoga le 

sailia o se fesoasoani mai a tatou paaga mo le faatinoina o se poloketi e 

faamalosia faalapotopotoga (Institutional Strengthening Project) ina ia 

vave faatino ma faaleleia ai le auaunaga ma foia ai nisi o faafitauli o 

galuega fesootai i taualumaga o le FFS. 

 

 Faamatalaga/Auiliiliga; 

 

E pei ona faatauaina e le Komiti i ana Fautuaga ua taua i luga, e faamoemoe le 

atoatoa ma le lelei o faaiuga fai a le FFS, pe a atoatoa le lagolago e tuuina atu e le 

Ofisa Resitara. E anoanoai faitioga sa molimauina e molimau e faasaga i le 

auaunaga. O le mea ua mautinoa, o se solitulafono le ave’esea o faamaumauga mai 

le Ofisa o le Resitara o FFS. E ui ona o lo o faagasolo pea le poloketi mo le pueina 

o ata (digitisation) o faila uma a le FFS, ae e iai pea le masalomia a le atunuu 

lautele i le toesea ai o faamaumauga. Na maitauina e le Komiti e tauala i nisi o 

molimau nisi o faafitauli sa feagai ma i latou ona ua lē maua faamaumauga po o 

faila e faasino tonu i ia mataupu. O nisi o mataupu tau fanua ua silia ma le 20 

tausaga e lē i aloaia lava se Faaiuga ona ua lē maua le faila o le uluai suesuega sa 

faatinoina. 36 

 

O lenei mataupu e ma’ale’ale tele ona e faavae le toe sailia o se Faaiuga amiotonu 

a le FFS i faamaumauga nei, ae afai ae saili atu ae ua leiloloa, o se faanoanoaga tele 

lea i Itu Faamasinoga aemaise o suli o aiga e faasino tonu iai ia mataupu, ma o le’a 

a’afia ai a latou measina e tua i ai tupulaga lalovaoa e tausia aiga ma nuu.     

 

O nisi o Faaiuga a le FFS e manatu nisi o molimau, e lē faavaea ma ua aafia ai le 

nofo lelei o ia aiga ma afioaga. O le Talosaga e faasaga i se tasi o mataupu tau 

suafa i totonu o se afioaga, sa toe faaui ai i tua le Talosaga Tetee, peitai, ina ua 

fofogaina lea mataupu, ae tuuina mai le faaiuga, ua faaleaogaina le talosaga tete’e, 

ona ua maea aso faatulagaina ae e leai se talosaga tete’e sa faatoai atu i le Ofisa o 

le Resitara e faasaga i lea mataupu. O le itu sa fesiligia e le Komiti, o le malosiaga o 

le FFS po o le ofisa o le resitara e talia ma teena ai, le faauluina o se talosaga. E le 

gata i lea, o le avanoa e toe talia ai e le FFS se Talosaga Toe Iloilo e faasaga i se 

mataupu ua maea ona taoto le iuga, ae ua toe suesueina.  

 

Sa faitioina foi le Ofisa o le Resitara i le fuaina o fanua. Ua molimauina mai le 

faa’au’au o Resitara i itu e iai o latou piitaga37. O se tasi lenei o mataupu na 

molimauina e le taua e fai ma faataitaiga o mataupu o lo o tuuaia le ofisa o 

Faamasinoga. 

 

4.30. Fautuaga 30: 

Potu e faatoai atu i ai mataupu. 

 

Ia faatautaia mataupu uma e faaulu atu i le FFS i totonu o ni potu 

malupuipuia e foia ai le tutupu mai o feeseeseaiga i le va o Itu Faamasino 

ma isi i le taimi e faaulu atu ai mataupu ona o le ta’alaelae o le nofoaga o lo 

o i ai nei. 

 

Faamatalaga/Auiliiliga; 

 

Na maitauina foi e le Komiti i lana asiasiga, o le nofoaga o lo o faato’ai atu i ai 

mataupu, e lē malu puipuia lea vaega o le ofisa. O le molimau a le ofisa, e i ai taimi 

e tupu ai fe’eseeseaiga ma fēmisa’iga a i latou e faatalanoa a latou mataupu, ona o 

le ta’alaelae o lea nofoaga. E tatau ona faatino i ni potu e le lagona atu e nisi 

mataupu o faatalanoa ai nisi. 

 

 

                                                 
36 Mataupu tau fanua – Nofoalii. 
37 Matauputau fanua – Vailoa Aleipata 

VAEGA III. 

 
   5. Isi Fautuaga; 

 
6. Manatu Faaiu a le Komiti 

5. Isi Fautuaga:- 

 

 Fautuga A:- 

 Ua fautuaina le faatauaina e le FFS o galuega fesoasoani o lo o tuuina atu 

 e Konesale (consultants) i itu faamasino mo le faamautuina o a latou tala 

 o Faamasinoga. 

 

 Faamatalaga/Auiliiliga; 

 

Na maua e le Komiti le faaseā a Konesale, o ē o lo o fesoasoani i Itu Faamasino i le 

tusiaina o Tala o Faamasinoga ma isi auaunaga talafeagai, i le aafia o faaiuga a nai 

Itu Faamasino o lo o fesoasoani i ai, ona le le fiafia o Faamasino i le latou 

auaunaga. O le manatu o Konesale, ua avea le telē o lo latou silafia i le tusiaina o 

tala faamasinoga ma taualumaga a le FFS, ua matua le talafeagai ai nisi o fesili e 

tuuina mai e Faamasino.       

 

Fautuaga E:- 

E fautuaina le faatautaia o Faamasinoga a le mamalu o le atunuu o lo o alala i 

le motu tele i Salāfai i le Maota Faamasino o lo o i Tuasivi. 

 

Faamatalaga/Auiliiliga; 

 

Na faaalia se finagalo o nisi na molimau i le asiasiga a le Komiti i le motu tele, ua 

alagatatau ona faia uma Faamasinoga a Savaii i Tuasivi ona o le taugatā o le 

femalagaa’i mai o le atunuu i Mulinuu. E le gata i pasese ae faapea foi le tausiga ma 

le faatinoina o tu ma aganuu masani38.     

 

6. Upu Faaiu a le Komiti. 

 

O upu a le au tuituifafau o le atunuu, a! ua pale i le tofi le tapagāi’a nai le gataifale 

ae toi’u ai le aleiga nai le vasa. O le lagona o le faafetai ma le faagaeetia, e ao ina 

faaleoina e le Komiti, ona o lenei faamoemoe sa tau āgaāga ma gāfagāfa, sa tau 

fatifati a o lea ua tini taulau ma ua faaiuina. 

 

E faamauina ai le agaga faafetai o lenei ia i latou na tofia aloaia, e fai ma 

tavaimato’o o le savaliga a le Komiti e fesoasoani i le tuuina atu o fautuaga 

aemaise o soo se itu e fia malamalama iai le Komiti. E faafetai faapitoa le Komiti ia 

i latou nei; o Sui o le Ofisa o le Loia Sili, le afioga i le Resitara o Faamasinoga ma le 

Ofisa, sui o le Ofisa o le Komesina o Sulufaiga aemaise o le afioga i le Failautusi o le 

Fono Aoao Faitulafono ma le lagolago le motusia a le Ofisa na tuuina mai mo le 

Komiti. 

                                                 
38 Molimau – Vailoa Palauli (aso 21/7/16) 

E faaleoina foi le agaga faafetai o le Komiti i le mamalu o le atunuu, o tupu ma 

tamalii, faleupolu o tulatoa ma tulamalae o le atunuu, o nai tina ma tama matutua 

aemaise o le loaloa na mafai ona autovaa mai ma faatauaina ma amanaia le 

tofiaina o lenei Komiti, e ala i o latou manatu na fofogaina ma faamatalaga 

tusitusia na tuuina mai. O o latou finagalo ma manatu na faavae a’i se aotelega ua 

taumafai ai le Komiti ina ia ausia le manulauti ma le faamoemoega autu o le 

tofiaina ma ia faamalieina le atunuu lautele i ni ana fautuaga e tuuina atu.  

 

O le faafetai mulimuli a le Komiti, o le tofiga ua tofiaina ai Sui Mamalu e ala i le lafo 

na faatu ma pasiaina e le Maota, e latou te tagofia ai se galuega faigata ma le tele o 

luitau. E ui e lē i faigofie nei tofiga, ae o le valaauina o le tagata o mea ia mai Le 

Atua. E lagona ai le faagaeetia pe a manatu i le avanoa ua faaaogaina ai le 

auaunaga ia Samoa ma ona upu fai. E faafetaia ai le Taitai  o le Maota mo tofiga ma 

se tofa ua a’e sei tau saili ai mea aupito i lelei mo lea tafa o le faigamalo. 

 

O le agaga o le Komiti, ia faamanuia tele le Atua i le tau’au na tuuina mai, ma ia viia 

lona suafa i so’o se mea e tatou te faia. 

 

 

 

 

 

 

----------------------------------------------------- 

7. TUUFAATASIGA O FAUTUAGA. 

 

4.1 Fautuaga 1:  

Toe Faatulagaina o le FFS;  

 

Ia aloaia ma amanaia tulaga faapitoa ma le maualuga o le Faamasinoga a 

Samoa mo ona suafa matai ma fanua faale-aganuu, ina ia tutusa le faataua 

ma le aloaia e pei ona tuuina atu i le Faamasinoga o Solitulafono.   

 

 4.2. Fautuaga 2:-  

Tofia o Peresetene Lagolago & Faamasinoga Maualauga a le FFS. 

 

Ia  faaopoopo ni Peresetene Lagolago se toalua, e fesoasoani i le 

Peresetene, latou  te iloiloina  talosaga mo se faatagana e toe iloiloina ai ni 

faaiuga faatasi ai ma mataupu e ia i ni feteenaiga o aia. E tatau i Peresetene 

Lagolago ona i ai le tomai ma le agavaa e pei ona aiaia ai le tofiaina o le 

Peresetene.  

 

4.3. Fautuaga 3:  

Fa’aiuga Tuufofoga o Mataupu.  

 

Ia faatulafonoina le maua o se faaiuga tuufofoga a le Faamasinoga i totonu 

o le tolu (3) aso mai le aso na maea ai ana sailiiliga. 

 

4.4  Fautuaga 4:  

Faaiuga Tusitusia o Mataupu. 

 

i) Ia faatulafonoina le maua o faaiuga tusitusia a le Faamasinoga i totonu o 

le fitu  (7) aso, mai le aso na maea ai le suesuega o se mataupu. A lē mafai 

ona maua le faaiuga tusitusia i totonu o le fitu (7) aso, ia faamavae loa 

Faamasino sa o latou faatautaia lea mataupu.  

 

ii) Ia faatulafonoina, ‘ia nā o faaiuga tusitusia e faaaogaina ma faatauaina e 

le Faamasinoga. 

 

iii) Mo Faamasinoga ua uma ona faatautaia ae o lo o tālia pea iuga tusitusia 

ua tatau nei ona faia iuga tusitusia i totonu o le ono (6) masina mai le aso 

e pasia ai le Palemene lenei lipoti. 

 

4.5. Fautuaga 5:  

Faaiuga a le Faamasinoga Maualalo. 

i) E lē tatau i le Faamasinoga o Uluai Suesuega ona lua ni faaiuga o se 

mataupu lava e tasi, ma e atagia ai le lē ogatasi o faaiuga a le 

Faamasinoga. 

 

ii) Ia faatulafonoina le lē tatau ona toe suia e  le Faamasinoga Maualalo 

o se faaiuga a le Faamasinoga o Talosaga Toe Iloilo. 

 

4.6.  Fautuaga 6:  

Tu’ua’iga o FS; 

 

i) Ia faia e le Komisi o Auaunaga Faa-Faamasinoga, se iuga i ni 

Faamasino o lo o o latou silafia o lo o i ai ni tuuaiga.   

 

ii) Fa’aaloaloga i taimi o asiasiga. 

Ia faamalosia le tapu le toe taliaina e FS o ni faaaloalo mai Itu 

Faamasinoga  i taimi o asiasiga pe afai e moomia le faataunuuina o se 

asiasiga. 

 
iii) Ia faaogaina e le FFS faafanua (mapinfo mai le MNRE) faaonaponei, 

mo le faamautuina o tuaoi o fanua faaleaganuu, e faaitiitia ai le 

malaga so’o atu o FS i tua. 

                   

4.7. Fautuaga 7:  

Taiala mo Galuega a le FFS. 

 

Ia faatulafonoina Taiala o Taualumaga (Rules & Procedures) e māi’oi’o lelei 

ai le faafoeina o galuega a le FFS, ma ia faamalosia ai le mulimulitaia o nei 

taiala.   

 

4.8. Fautuaga 8: 

Taimi Faatapulaaina o Mataupu Tolopo. 

Ia     

                   Ia faatulafonoina le tāmau o le taimi faatapulaaina e tolopoina ai 

taualumaga a le FFS, ia lē sili atu i le (6) masina mai le aso e tolopoina ai se 

mataupu.   

 

4.9. Fautuaga 9:  

Tupe Totogi mo Mataupu Tolopo. 

 

Ia aiaia faaletulafono le totogiina mai o se tupe talafeagai e se itu o lo o 

talosagaina le tolopoina o se mataupu, agai i le Faamasinoga ma isi itu 

Faamasino. 

4.10. Fautuaga 10:  

Feteenaiga o aiā a FS.(Judges Conflict of interest). 

 

Ia faatulafonoina le mautinoa o ni feteenaiga o aia (conflict of interest) o 

Faamasino ua tofia i se mataupu, i totonu o  le fitu(7) aso, mai le aso na 

faamutaina ai le tuuina atu o tala tusia. E tatau ona vave  faailoa atu lenei 

tulaga, a’o le’i o’o i le aso e fofogaina ai lea mataupu. O lenei faiga e manatu 

le Komiti e foia ai le tolopoina faale tatau o taualumaga o le Faamasinoga.  

 

4.11. Fautuaga 11:-  

Faailoaina o Feteenaiga o aiā. 

 

E tatau ona faailoa tulaga o “feteenaiga o aia’ a Faamasino o le Faamasinoga o 

Fanua ma Suafa, ia nā o faiā ma itu nei:- 

 

i) Toalua faaipoipo (taimi nei, ma Lē sa faatasia muamua); 

ii) Mātua; 

iii) Uso ma Tuafafine (taufeagai ma uso ma tuafafine fai); 

iv) Tausoga muamua; 

v) aiga faale Tulafono (in laws); 

vi) pa’aga faale galuega po o faapisinisi; 

vii) po’o se isi lava mafuaaga e faamaonia e le Peresitene;  

 

E talitonu le Komiti e tatau i Faamasino ona faataua a latou tautoga sa filifilia ai i 

latou e faia faaiuga tonu, i le faamaoni ma le alofa.   

  

4.12. Fautuaga 12:  

Piitaga o Faamasino i Mataupu sa i luma o le FFS. 

 

Ia taofia uma Faamasino i le tauaveina, ma le taitaiina o ni Itu Faamasino a 

o avea i latou ma Faamasino.    

 

4.13. Fautuaga 13:  

Komisi o Auaunaga ma le Komiti Faapitoa a le FFS 

 

i) Sui Auai o le Komisi o Auaunaga a le FFS (KAF). 

 

  O le Komisi o Auaunaga Faa-Faamasinoga ina ia na o le tolu (3) ni 

  ona sui e aofia ai: Faamasino Sili, Peresetene o le Faamasinoga o 

  Fanua ma Suafa ma le Taitaifono – Komisi o Tagata Faigaluega a le 

  Malo. 

 

ii)  Komiti Faapitoa i Mataupu Tau FFS   

  Ia faavaeina  se Komiti Faapitoa mo Mataupu tau FFS, ma e latou te 

  lipoti atu i le Komisi o Auaunaga a le FFS, ma o a latou tiute e aofia 

  ai:-  

 

ü Faatautaia iloiloga o Faatinoga o Galuega a Faamasino 

(performance review); 

ü Talia ma iloiloina  ni faaseā mai le mamalu o le atunuu i mataupu e 

fesootai iai; 

ü Tuuina atu le auaunaga lagolago tau Pulega mo le Komisi (JSC); 

ü Faasalalau ma iloilo tusi talosaga mo e e fia galulue faa-faamasino, 

ma tuuina atu se fautuaga i le Komisi o Auaunaga a le FFS; 

ü Nisi matafaioi e faatonuina e le Komisi o Auaunaga Faa-

Faamasinoga.  

ü Sui o lenei Komiti e aofia ai, Loia Sili (Taitaifono), Ofisa Sili o 

Pulega Matagaluega o Faamasinoga, Sui o le Atunuu (Sui o le 

Minisita), Sui o Ekalesia Soofaatasi a Samoa, ma le Peresitene o le 

Sosaiete a Loia. 

 

 

4.14. Fautuaga 14:  

a]  Faafaigaluegaina o Faamasino. 

 

O le faiga fou mo le  faafaigaluegaina o Faamasino o le FFS e tatau ona faia i 

lalo o aiaiga nei:- 

 

i)  O i latou uma e fia galue faafaamasino e tatau ona tusi talosaga 

(written application); 

ii) O se tagatanuu o Samoa;  

 

iii) O se matai ua faamaonia faaletulafono ua tolu tausaga ma o lo o 

faatinoina sana monotaga e lē i lalo ifo ma le tolu (3) tausaga, ma o lo 

o fainuu i le afioaga e matai ai, faatasi ai ma le aumau i Samoa mo le 

lē itiiti ifo i le tolu (3) tausaga; 

 

iv) Ia lē sili atu i le 10 tausaga e faafaigaluegaina ai se Faamasino Samoa, 

ma ia iloiloina e le Komisi le toe fa’aauauina i le tai lua (2) tausaga, 

seia aulia le 60 tausaga. Ae peitai, afai e silafia e le Peresetene e 

agavaa pea se FS mo le galuega, ona faia lea i le faitalia a le 

Peresetene (President’s discretion), ae lē sili atu ma le 65 tausaga le 

matua o le soifua. 

v) E tatau ona lē i lalo ifo o le 50 tausaga le matua i le taimi e tofia ai ma 

FS; 

 

vi)      O le toe iloiloiga e pei ona taua i luga, e faatautaia lea e le Komiti 

Lagolago Faapitoa a le FFS, lea e taitaifono ai le Loia Sili.  

 

vii)     Ia tapā se lipoti a le Komisi o le Aufaigaluega a le Malo mo i latou 

uma e talosaga atu mo avanoa Faamasino, mo i latou sa galulue i le 

Malo, faapena foi se lipoti mai le galuega sa galue ai i latou e lē i 

faigaluega i le Malo; 

 

viii)   Ia i ai  se tomai poo se Tusi pasi Faamaonia (e.g USP - Certificate in 

Law) i le itu tau Tulafono mo ē e fia avea ma FS i le lumanai.  

 

ix)  Ia i ai ni foma’i e filifilia mai e le Komisi o Auaunaga Faa-

Faamasinoga, e latou te suesueina le soifua maloloina lelei o 

Faamasino o le FFS, a’o le’i faafaigaluegaina, po’o le toe tofia pea mo 

le faaauauina ina ua maea ni iloiloga o le faatinoga o galuega 

(performance review).  

 

x)  Ia tauaaoina se kopi a le Pulega e ala i le Minisita i le faaiuga o le 

iloiloga sa faatinoina e le Komiti mo lona silafia. 

 

e). Totogi o FS. 

 

Ia faatulaga totogi ma faamanuiaga talafeagai mo FS, ina ia ogatasi ma le 

agavaa, ma ia atagia ai le taua o measina a le atunuu o lo o tagofia e le FFS.    

 

    

4.15. Fautuaga 15:  

Malosiaga Faaopoopo o le Peresetene. 

 

Ia tu’u i le Peresetene le malosiaga faaopoopo, e na te toe iloiloina ai ni 

faaiuga ua faaletonu  pe a talosagaina. 

 

 

4.16. Fautuaga 16: 

Toe Iloiloga a le Faamasinoga (Judicial Review). 

 

Ia faatumauina pea le Toe Iloiloga a le Faamasinoga (Judicial Review) e le 

Faamasinoga Maualuga a le FFS, mo le mata’ituina o aiā faale faavae o 

tagatanuu a Samoa.    

 



Komiti Suesue Faapitoa a le Palemene  2016 
 

55 

 

4.17. Fautuaga 17:  

Soalaupulega (Mediation).  

 

i) Ia toe faatulaga taiala o soalaupulega (mediation guidelines) ma ia 

tofia ma aoaoina i latou i le tomai ma le agavaa, mo le faatinoina o ia 

soalaupulega i le FFS; 

 

ii) Ia faataunuuina soalaupulega i le aso e valaau ai le Faamasinoga; 

 

iii) Afai ae iai se maliega mai le soalaupulega, ona faamauina lea ma 

sainia lea maliega e avea ma iuga a le Faamasinoga.   

 

 

4.18. Fautuaga 18.  

Tala Tusia. 

 

Ia faatulafonoina  le tuuina atu o tala tusia  uma e le itiiti ifo i  le sefulu ma 

le fa (14) aso, a’o lumana’i ai le aso e amataina ai se faamasinoga. E tatau 

ona faamau faailogaina (stamp) ma faailoa le aso (date) na taua’aoina ai e 

le Ofisa o le Faamasinoga ia tala tusia. Ia i ai ni aiaiga faaletulafono mo le 

malupuipuia o tala tusia, faatasi ai ma le lē toe taliaina o le tuuina atu 

faanatinati o tala tusia i le aso o le suesuega. 

 

 

4.19. Fautuaga 19:  

a).Taitai o Itu Faamasinoga. 

 

Ia faatulafonoina le toatolu (3) o Taitai o Itu Faamasinoga uma ina ia foia ai 

le tolopoina o se mataupu ona o mafuaaga  o le lē avanoa o se taitai.  

 

e).Pepa Faamaonia o Gasegase a Taitai o Itu Faamasinoga. 

 

Ia faatulafonoina le tapā o se pepa ma’i mai Fomai faapitoa ua filifilia e le 

Komisi o Auaunaga a le FFS, mo le faamaoniga o gasegase o taitai o Itu 

Faamasinoga. O lea faiga e aafia uma ai Taitai, pe toatasi, pe toalua, pe o 

Taitai uma o se itu faamasinoga.      

4.20. Fautuaga 20:  

Pepa Faatumu (Forms). 

 

Ia toe faatulaga pepa e faatumu (standard forms) mo mataupu uma e 

faato’ai atu i le Ofisa o le Faamasinoga ina ia faafaigofie ai ona 

malamalama le auga ma le pogai o mataupu. Mo se faataitaiga:- 

 

i) Pepa talosaga mo le fa’aaogaina o faila o Faamasinoga; 

ii) Pepa o Taiala mo le tusiaina o gafa o aiga (template); 

iii) Pepa Taiala mo le faauluina o Talosaga; 

iv) Pepa Talosaga mo Talosaga Toe Iloilo;  

 

 

4.21. Fautuaga 21:  

Pepa Faamaonia fai saofai. 

 

i) Ia faamalosia faaletulafono le tatau ona sainia e Sui o le nuu o afioaga 

taitasi pepa saofai, ma ia tasi lava le suafa matai fou i totonu o le pepa 

saofai, ae lē o le lua pe sili atu foi.  O le faamaoniga foi lea o le saofai po o 

se nofo sa faia i totonu o se afioaga e patino i ai lea suafa matai; 

 

ii) Ia faamalosia faaletulafono le faia o saofai po o ni nofo i totou o afioaga e 

patino i ai suafa matai. 

 

 

4.22. Fautuaga 22:  

Matai Sa’o o Aiga. 

 

E tatau i sē ua filifilia ma tusi ‘aao i ai aiga e avea ma Sa’o, ona aumau i 

totonu o le aiga ma le afioaga o lo o matai ai. E tatau ona faatinoina 

monotaga i le nuu ia lē i lalo ifo i le tolu (3) tausaga mai le taimi na umia ai 

le suafa Sa’o o le aiga. E mafai e le pule faa-suli ona aveesea le suafa matai 

mai le Sa’o o le aiga, pe afai e lē faatinoina sana monotaga ia le itiiti ifo i le 

tolu (3) tausaga. E onomea ma mamalu pe a faagata i le lima (5) matai e 

umia ma nofoia suafa Sa’o a aiga i se taimi e tasi.  

 

 

4.23.Fautuaga 23:  

Resitalaina o Pule Faamau. 

 

Ia faia se tusi resitala e faamauina ai pule faamau o fanua faaleaganuu ua 

uma ona faamaonia e le FFS. 

4.24.Fautuaga 24:  

Aoaoga Faaauau a FS. 

 

Ia faatinoina ni polokalame mo aoaoga fa’aauau (continous capacity 

building) mo Faamasino Samoa e saga tapu’e, faamanino ma faamanatu ai 

tulafono, taiala ma taualumaga o galuega a  Faamasino Samoa.  

 

 

4.25. Fautuaga 25:  

Faalauiloaina o Mataupu Tau FFS. 

 

 Ia faaopoopoina ni auala o fesootaiga a le Matagaluega, ae lē na o le Savali 

e  faalauiloaina  ai  soo se mataupu tau le FFS.  

 

 

4.26. Fautuaga 27 -  

 Vaega o Suesuega a le FFS (Research Division). 

 

a). Ia faatuina i se taimi vave se Vaega Suesue (Research Division) e  

 faatautaia suesuega ma sailiiliga mo FS ina ia manino ma atoatoa 

 faamatalaga ma faamaumauga e tuuina atu i Faamasino.  O tiute nei o le 

 Vaega Suesue :-  

 

i) Ia auiliili faaiuga ua uma ona faia e fesootai ma se mataupu o lo 

o iloiloina (history); 

 

ii) Faamaumauga poo ni fetusiaiga i le va o le Faamasinoga ma ni 

itu Faamasino; 

iii) Ia suesueina lelei manaoga o le Tulafono e aafia i se mataupu o 

le a tagofia; 

 

iv) Iloiloina e le Vaega o Suesuega taiala o lo o faaaogaina e ta-aofa’i 

ai faamatalaga mo Faamasino, ina ia manino atili, pupuu ma 

foia ai ni feeseeseaiga; 

v) Ma nisi suesuega e finagalo i ai le Peresetene, FS ma le 

Matagaluega; 

vi) Ia tapenaina se aotelega (summary) o faamatalaga uma 

talafeagai o le suesuega ina ia manino ai Faamasino o le a 

faatautaia se mataupu.  

 

e). Taitai & Aufaigaluega a le Vaega Suesue. 

(i) E moomia ni tagata faigaluega faaopoopo se toafa (research officers) 

e i ai agavaa talafeagai mo le faatinoina o galuega suesue; 

 

(ii) Ia i ai se  faailoga  tikeri i mataupu tau Tulafono  (poo se isi  faailoga 

talafeagai) ma ia malamalama lelei i le aganuu, ma ia lē i lalo ifo o 

le 7 tausaga talu ona faigaluega i galuega e moomia ai tomai tau 

suesuega (research experience), ma nisi o tulaga manaomia i le 

faatinoga o le galuega.   

 

i).  Nofoaga Mautu mo le Vaega o Suesuega (para.-6.4.2 (ii)).  

 

Ia fausia se potu mautu mo le vaega o suesuega, ma ia vavalalata ma le 

potu (strong room) o lo o teuina ai faamaumauga mo tulaga o le 

malupuipuia, aemaise ai o le faafaigofieina o suesuega.  

 

 

4.27.Fautuaga 27;  

Masini Pu’eleo. 

  

Ia      Ia faatulafonoina ma faamalosia le faaleleia ma le faaaogaina o masini 

pueleo (audio recorders) i Fale Faamasino i Savaii ma Upolu, mo le 

faamauina o taualumaga ma faamaumauga aloaia o Faamasinoga. 

 

 

4.28. Fautuaga 28:  

 Nofoaga Autu i Tuasivi. 

 

 E fautuaina le Malo ina ia fausiaina se maota mautu mo Faamasinoga i 

 Savaii. 

 
 
4.29.Fautuaga 29:  

Poloketi mo le Faaauauina o Aoaoga a le Matagaluega (ISP)  

 

Ia faataua e le Matagaluega o Faamasinoga ma Pulega Tau Faamasinoga le 

sailia o se fesoasoani mai a tatou paaga mo le faatinoina o se poloketi e 

faamalosia faalapotopotoga (Institutional Strengthening Project) ina ia 

vave faatino ma faaleleia ai ni mataupu ogaoga ma le faaletonu i 

taualumaga o le FFS. 

4.30. Fautuaga 30: 

Potu e faato’ai atu i ai mataupu. 

 

Ia faatautaia mataupu uma e faaulu atu i le FFS i totonu o ni potu 

malupuipuia e foia ai le tutupu mai o feeseeseaiga i le va o Itu Faamasino 

ma isi i le taimi e faaulu atu ai mataupu ona o le ta’alaelae o le nofoaga o lo 

o i ai nei. 

 

ISI FAUTUAGA A LE KOMITI; 

 Fautuga A:- 

 Konesale mo mataupu tau FFS. 

 

Ua fautuaina le faatauaina e le FFS o galuega fesoasoani o lo o tuuina atu 

 e Konesale (consultants) i itu faamasino mo le faamautuina o a latou tala 

 o Faamasinoga. 

 

Fautuaga E:- 

Mataupu tau FFS a Savaii. 

 

E fautuaina le faatautaia o Faamasinoga a le mamalu o le atunuu o lo o alala i 

le motu tele i Salāfai i le Maota Faamasino o lo o i Tuasivi. 

Faamaoniaga a le Komiti 
 

 

 

 

 

 

 

           ____ 

LOPAOO Natanielu Mua          NAFOITOA Talaimanu Keti
 Taitaifono        Sui Taitaifono  
 
 
 
 
 
 
 
 
 
                 ____ 
Hon LAUOFO Fonotoe N Pierre Lauofo       ILI Setefano Taateo Tafili 
      Sui Usufono              Sui Usufono 
 
 
 
 
 
 
 
 
 
                  
ALIIMALEMANU Alofa Tuôuau        FAAULUSAU Rosa Duffy  

Sui Usufono                      Sui Usufono 
  
 
 
 
 
 
 
 
      ____________________________  
  
   FAUMUINA Asi Pauli Wayne Fong  

Sui Usufono 

Sui Usufono o le Palemene. 
 SUAFA O MOLIMAU Faalapotopotoga/Afioaga ASO 

1 *Hon TUILAEPA L F A N Dr Sailele 

Malielegaoi 

Palemia ï Sui Usufono - Lepa 29/8/16 

2 LENATAI Victor F Tamapua ML-Sui Usufono Vaimauga Sisifo Nu.1 29/7/16 

3 TAFUA Maluelue Tafua  Sui Usufono Aleipata Itupa i Lalo 19/7/16 

4 LEAANA Ronnie Posini Sui Usufono Safata i Sisifo 19/7/16 

5 *AUMUA Isaia Lameko Sui Usufono Falealili i Sasae 19/7/16 

6 *TUIFAASISINA Risati Palemene Sui Usufono Palauli Sasae 21/7/16 

7 TOLEAFOA Ken Vaafusuaga Poutoa Sui Usufono Lefaga ma Faleaseela 14/9/16 

8 FUIMAONO Teo Samuelu Sui Usufono Falealili i Sisifo 14/9/16 

 

Sui Usufono i Paeaiga a le Palemene ua tuanai. 

9 Hon Le Tagaloa Pita Alafua / Sili Palauli le Falefa 20/7/16 

10 Hon Safuneituuga Paaga Neri Fagalii / Gagaifomauga Nu.2 19/7/16 

11 Aveau Niko Palamo Sinamoga / Faleata Sasae 25/7/16 

12 Ale Vena Ale Toamua / Faleata Sisifo 25/7/16 

 
LƉ sa avea ma Peresetene o le FFS, ma Ofisa Sili o le Matagaluega o Faamasinoga.  
 
13 Misa Pita Anae Vaivase-uta/Falealatai 04/7/16 

14 Masinalupe Tusipa Masinalupe Alafua / Lefaga 19/7/16 

 
Faauluuluga o Matagaluega & Faalapotopotoga a le Malo. 
 
15 Maiava Iulai Toma Komesina o Sulufaiga 05/7/16 

16 Tuuôu Ieti Taulealo Komisi o Tagata Faigaluega a le Malo 19/7/16 

17 *Fuimapoao N Beth Tuilaepa Matagaluega o Tina ma Tamaitai (SoA) 26/7/16 

18 Tootooleaava Dr Fanaafi Tagaloa Pulega o Tupe Faava o Malo (SIFA) 26/7/16 

19 *Afamasaga Dr Karaline Afamasaga  Matagaluega o Aoga (SoA) 14/9/16 

20 *Lemalu Herman Retzlaff Loia Sili / Sui Auai (KAF) 10/8/16 

21 Fepuleai Letufuga A M Ropati LƉ sa avea ma Failautusi o le Fono  29/7/16 

22 Fauono Talalelei Tapu Sui Komesina o Leoleo 16/9/16 

23 Faamatuainu Viliamu Faamatuainu Komesina Lagolago o Leoleo 16/9/16 

24 Filisita Heather Ofisa Sili Lagolago Mtg o Punaoa 

Faanatura & Siosiomaga (MNRE) 

16/9/16 

 
Sosaiete a Loia & Loia Tumaoti. 
 
25 *Salavalenoa Mareva Betham Annandale Peresetene Sosaiete a Loia 25/7/16 

26 *Salma Hazelman  Sosaiete a Loia 25/7/16 

27 *Sarona Ponifasio Sosaiete a Loia 25/7/16 

28 Leuluaialii Tasi Malifa Loia Tutoatasi (Afega) 28/7/16 

29 Lealiifano Dr Iopu Tanielu Loia Tutoatasi (Auala/Vaiala) 20/7/16 

30 *Matamua Fred Amoa Loia Tutoatasi 05/8/16 

31 *Tufuga Fagaloa Tufuga Loia Tutoatasi 05/8/16 

32 *Treena Atoa Loia Tutoatasi 05/8/16 

Sui Tuai o le Komisi o Auaunaga a le Faamasinoga (JSC)    
 

33 Tupuola Lavea Sione Malifa Siumu / Vailima 25/8/16 

34 Tuatagaloa Aumua Ming Leung Wai  Moamoa / Falealili 25/8/16 

35 Rev Mautofu Afamasaga Fasitoo-tai / Lalovaea 25/8/16 

 
 
Matagaluega o Faamasinoga. 
 
36 *Papalii John Taimalelagi Ofisa Sili o Pulega / Resitara 29/6/16 

37 Faagutu Samuelu Vaalotu Ofisa Sili Lagolago -  29/6/16 

38 Malalatea Roni Fereti Ofisa Sili Lagolago -  29/6/16 

39 Leugamata Faletolu Alofipo Ofisa Sili Lagolago ï Soalupulega 29/6/16 

40 Shamila Leavai Ofisa Sili Lagolago ï Faiga Faavae 29/6/16 

41 Tuiloma Lopez Williams Ofisa Sili Lagolago ï Vaega FFS 25/8/16 

42 Leota Pelenato Paulo Ofisa Sili Lagolago -  25/8/16 

43 Galuvao Koki Tiatia Ofisa Sili Lagolago ï Ofisa i Tuasivi 26/8/16 

44 Galuo Serah Skelton Ofisa Sili Lagolago ï Vaega o Pulega 26/8/16 

45 Togatalima Laifai Papalii Ofisa Autu - Soalaupulega 26/8/16 

46 Christine Taefu Ofisa Autu - Soalaupulega 26/8/16 

47 Saôu Faalatuie Isara Ofisa Autu ï Soalupulega 26/8/16 

48 Simi Neli Ofisa Sinia ï ICT 29/6/16 

49 Jeanne Ah Ching Sui Resitara ï Vaega o Suesuega 28/10/16 

50 Barbara Tyrell Ofisa Sinia ï Vaega o Suesuega 28/10/16 

 
Sui o le atunuu lautele. 
 
51 Fata Meafou Sui o le atunuu (Afega) 19/7/16 

52 *Papalii Panoa Tavita Moala Sui o le atunuu (Faleula) 19/7/16 

53 Laupa Sevao Sui o le atunuu (Faleula) 19/7/16 

54 Feepo Leatogie Sui o le atunuu (Faleula) 19/7/16 

55 *Seuseu Faaloto Pito Sui o le atunuu (Afega) 19/7/16 

56 Tavui Annie Laumea Sui o le atunuu (Vaoala/Satupaitea) 19/7/16 

57 *Vaasiliega Iupati Lagaaia Sui o le atunuu (Palauli) 19/7/16 

58 *Tuilalotea Setu Tuilaepa Sui o le atunuu (Letogo) 19/7/16 

59 *Vaafusuaga Tafililupetiamalie F Iutoi Sui o le atunuu (Salimu/Falevao 19/7/16 

60 *Atoa Tuilaepa Kisona Sui o le atunuu (Tanugamanono 21/7/16 

61 Seumanutafa Tiavolo Sui o le atunuu  (Apia) 21/7/16 

62 Fata Saifoloi Sui o le atunuu (Afega) 21/7/16 

63 Fata Enoka Sui o le atunuu (Afega) 21/7/16 

64 Fiu Fetinai Sui o le atunuu (Afega) 21/7/16 

65 Fonoti Samaga Sui o le atunuu (Laulii) 21/7/16 

66 Galumalemana Lakisa Sui o le atunuu (Malie) 21/7/16 

67 Leiataualesa Aiolupotea Sui o le atunuu (Manono) 21/7/16 

68 Salƃ Toiaivao Fili Lauano Sui o le atunuu (Leauvaa) 21/7/16 

69 Taulima Tupuola Sui o le atunuu (Siumu) 21/7/16 

70 *Vainalepa Tavita Sui o le atunuu (Apia) 22/7/16 

71 *Galumalemana Hunkin Sui o le atunuu (Apia) 22/7/16 

72 Tupuola Michael Sui o le atunuu (Siumu) 22/7/16 



Komiti Suesue Faapitoa a le Palemene  2016 
 

63 

 

Sui o le atunuu lautele 
 
73 Tofaeono Vui Faatali Leavasa Sui o le atunuu (Vaiala) 22/7/16 

74 Leavasa Solomona Sui o le atunuu (Vaiala) 22/7/16 

75 *Faumuina Finau Sui o le atunuu (Vaitele/Papa) 22/7/16 

76 Sola Faatauvaa Sola Sui o le atunuu (Faleula) 22/7/16 

77 Toilolo Masoe Sui o le atunuu (Vaitele) 22/7/16 

78 Sitagata H Hunt Sui o le atunuu (Aleisa/Lotofagƃ) 25/7/16 

79 *Talauega Lafi Sui o le atunuu (Falealili) 25/7/16 

80 Mulipola Tofiga Mulipola Sui o le atunuu (Salua Manono) 25/7/16 

81 Uava Matautia Tafili Sui o le atunuu (Falefa) 25/7/16 

82 Uava Vesi Tovio Sui o le atunuu (Falefa) 25/7/16 

83 Lalovi Semisi Sui o le atunuu (Vailima) 25/7/16 

84 Pula Tavita Sui o le atunuu (Vaitele) 25/7/16 

85 Salƃ Leonia Sui o le atunuu (Leauvaa) 25/7/16 

86 Tuimatafele Fritz Tuiavii Sui o le atunuu (Apia) 26/7/16 

87 Tiumalu Leaupepe  Sui o le atunuu (Fasitoo-uta) 26/7/16 

88 Aiatele Alefaseta T Luatuanuu Sui o le atunuu (Faleasiu) 26/7/16 

89 *Sosopo Leapai Sui o le atunuu (Lefaga) 26/7/16 

90 Fualau Sililo Fualau Sui o le atunuu (Vaitele) 27/7/16 

91 *Lealaisalanoa Siliva Sui o le atunuu (Falefa) 27/7/16 

92 Olotua Faatafa Sui o le atunuu (Falefa) 27/7/16 

93 Vailalo Tootoo  Sui o le atunuu (Falefa) 27/7/16 

94 Fuaava Malatai Sui o le atunuu (Falefa) 27/7/16 

95 Taimatuia Tautala Sui o le atunuu (Falefa) 27/7/16 

96 Nuualiitia Leti Sui o le atunuu (Falefa) 27/7/16 

97 Fanualelei Komeniko Sui o le atunuu (Falefa) 27/7/16 

98 Tupai Pago Sui o le atunuu (Falefa) 27/7/16 

99 Auga Pule Sui o le atunuu (Falefa) 27/7/16 

100 Leati Atonina Sui o le atunuu (Falefa) 27/7/16 

101 *Leugamata T Sione Sui o le atunuu (Falefa) 27/7/16 

102 *Auimatagi Faafetai Ah Kuoi Sui o le atunuu (Malie) 27/7/16 

103 *Fonotoe Olasa Sui o le atunuu (Luatuanuu) 28/7/16 

104 Taikoke Lauofo Sui o le atunuu (Luatuanuu) 28/7/16 

105 Toomata S.Leota Sui o le atunuu (Luatuanuu) 28/7/16 

106 Fata Enoka Sui o le atunuu (Afega) 28/7/16 

107 Faalava Tautua  Sui o le atunuu (Afega) 28/7/16 

108 Taliaoa Viliamu Sui o le atunuu (Afega) 28/7/16 

109 Maulolo Wairaki Toevai Sui o le atunuu (Afega) 28/7/16 

110 Fata Faafuata Sui o le atunuu (Afega) 28/7/16 

111 Fata Roketi Faalili Sui o le atunuu (Afega) 28/7/16 

112 Vaafai Tolutasi Sui o le atunuu (Afega) 28/7/16 

113 Vaitimu G Aumua Sui o le atunuu (Afega) 28/7/16 

114 *Maulolo Tavita Amosa Sui o le atunuu (Afega) 28/7/16 

115 Maposua S Usufono Sui o le atunuu (Afega) 28/7/16 

116 *Rev Letaulau Poufa Pesaleli Sui o le atunuu (Nuufou-Faleata) 29/7/16 

117 Malietulua Lefaoseu Sui o le atunuu (Uafato Fagaloa) 29/7/16 

118 Luaitalolelei Setima   Sui o le atunuu (Uafato Fagaloa) 29/7/16 

119 *Faalavaau Tony Sui o le atunuu (Siufaga Falelatai) 29/7/16 

Sui o le atunuu lautele. 
 
120 *Malagamaalii Tenisi Malaga Sui o le atunuu (Vaimoso) 29/7/16 

121 Lolomatua Eseta Sui o le atunuu (Siumu) 29/7/16 

122 *Sina Cruz Sui o le atunuu (Aukilani NZ) 29/7/16 

123 Tuiavii Poloma Eteuati Sui o le atunuu (Tiavea Aleipata) 29/7/16 

124 *Ramona Sua Pale Gilchrist Sui o le atunuu (Lefaga) 30/7/16 

125 *Fesolai Aleni Sofara Sui o le atunuu (Lefaga) 30/7/16 

126 Muliaga Lealaitafea Sui o le atunuu (Malie/Salailua) 30/7/16 

127 Afoa Ite Mumu Sui o le atunuu (Lalomalava) 04/8/16 

128 Taulapapa Pati Sui o le atunuu (Fogapoa) 04/8/16 

129 Sara Pesamoni Sui o le atunuu (Fatausi) 04/8/16 

130 Taatiti Manoa Sui o le atunuu (Neiafu) 04/8/16 

131 Tuaiaufai Ulisese Sui o le atunuu (Neiafu) 04/8/16 

132 Tofa Tavana Sui o le atunuu (Saipipi) 04/8/16 

133 Toala Tavia Sui o le atunuu (Siufaga Savaii) 04/8/16 

134 Sini Usufono Sui o le atunuu (Aopo) 04/8/16 

135 Lauatia Manoifoa Tautasi Sui o le atunuu (Foailuga) 04/8/16 

136 Loli Tuisavalalo Sui o le atunuu (Vaipua) 04/8/16 

137 Faasuaiau Fepuleai Asiata Sui o le atunuu (Satupaitea) 04/8/16 

138 Taunese Tuiletufuga Sui o le atunuu (Salelologa) 04/8/16 

139 *Seugamaalii Pipi Sui o le atunuu (Salelologa) 04/8/16 

140 *Tagaloamatua Mulitalo Lavea Sui o le atunuu (Lalomauga) 10/8/16 

144 *Seiuli Hawaii Lavea Sui o le atunuu (Lalomauga) 10/8/16 

142 Letaa Tanielu Devoe Sui o le atunuu (Apia) 25/8/16 

143 *Seuoti Alofipo Sheryl F S Muagututia Sui o le atunuu (Falealili) 13/9/16 

144 *Mapu Laulu Sui o le atunuu (Malaemalu Falealili) 13/9/16 

145 *Mausautele Sipaia Vivi Sui o le atunuu (Lalomalava) 14/9/16 

146 Vaili Mimita Sui o le atunuu (Satapuala) 15/9/16 

147 *Mapuilesua F Tiatia Sui o le atunuu (Gataivai) 15/9/16 

148 *Poloalii Paulo Sui o le atunuu (Lalomanu) 20/9/16 

149 Pou Leavasa Sui o le atunuu (Vaiala/Lalomanu) 20/9/16 

150 Leatisƃ Uitime Tala Sui o le atunuu (Lalomanu) 20/10/16 

151 Onelau Faamoemoe Soti Sui o le atunuu (Vailoa Aleipata) 25/10/16 

 

 

 

 

 

 

 

--------------- 

Pepa Faapipii ï 1. 

 

 ASIASIGA A LE KOMISI. 
 

Nofoaga autu i Tuasivi.  
 
I le maea ai o le fonotaga a le Komiti sa faatautaia i Salelologa i Savaii, sa agai 
atu ai loa i le nofoaga autu o le Matagaluega o Faamasinoga i Tuasivi mo le asia 
o le Fale Faamasino ma le Ofisa o Faamasinoga. O nsi o Vaega sa molimauina 
e le Komisi e aofia ai:- 
 

o Na maitauina e le Komiti e lƉ o i ai se masini puôeleo i totonu o le potu 

faamasino. Sa faaalia e le sui Resitara, o lo o faôaaogaina lava le 

aufaigaluega mo le faamauina o taualumaga o Faaamasinoga ae e 

moomia tele e le Ofisa se masini e lagolago ai i le aufaigaluega aemaise 

o le faamaumauga saôo i taimi o suesuega.         

 

Nofoaga autu i Mulinuu.  
 

Na asia e le Komiti le Ofisa o le Matagaluega o Faamasinoga i lona nofoaga i 

Mulinuu ma molimauina ai le faagasologa o lo o iai galuega, faatasi ma 

auaunaga o lo o mafai ona tuuina atu e le gata i le mamalu o le atunuu ae 

faapea i le lagolagosua e tuuina atu i le faamasinoga.  

 

Potu e faatoai atu iai mataupu tau FFS. 

 

Na muai asia ma molimauina e le Komiti le faagasologa o lo o iai le resitalaina o 

mataupu mai i lona amataga i le faamauina seia oo ina faatalanoa ma tuuina atu 

le auaunaga talafeagai a le Matagaluega i le mataupu o lo o manaomia po o 

talosagaina. O nisi o mataupu a le mamalu o le atunuu sa faagasolo lona 

faamauina e aofia ai mataupu i matai resitala, o faamaumauga manaomia, 

faatasi ai ma talosaga faaulu o le faamasinoga o fanua ma suafa lea o lo o 

feagai ai ma le vaega o le soalaupule ma le resitalaga o mataupu. I le maitau a 

le Komiti o lo o lelei faagasolo le faamauina ma le resitalaina o mataupu i le iai o 

le api resitala mo faamaumauga faatasi ma pepa faatumu e talosagaina ai se 

faamatalaga manaomia. Peitai, i le faasolo atu i le tulaga o le faatalatalanoaina o 

mataupu, e talitonu le Komiti e lƉ o i se tulaga saogalemu ma malupuipuia le 

avanoa o lo o faôaaogaina ona e taalaelae, aemaise lava i mataupu maôaleôale o 

lo o tau sailia ai se nofo filemu o aiga ma nuu. I le maitau a le Komiti, e ao ona i 

ai se potu faapitoa e soalaupule malupuipuia ai le talanoaina o mataupu 

faapenei. Faailoa e le Matagaluega le tulai mai ai o ni feeseeseaiga (misa) i 

tausaga ua mavae i le va o ni itu faamasino aôo faagasolo faatalatalanoaga o le 

mataupu ma e lagolagoina ai le manatu o le Komisi. Ua iai foi se fuafuaga a le 

Matagaluega mo le faatuina ai o ni vaevaega (partition) i totonu o lenei potu mo 

le faamautinoaina o le malupuipuia ma le saogalemu o le faatinoina o 

faatalatalanoaga, peitai, mo le faamautinoaina o le sologa lelei o le auaunaga 

ma le alofia o ni feeseeseaiga i le va o aiga po o itu faamasino foi, e ao lava ona 

i ai ni potu faapitoa mo lea faamoemoe taua. O le tasi itu sa matauina e le Komiti 

i totonu lava o lenei potu, o le faaletonu ai lea o le óea malƸlƸ pe a faatusatusa i 

isi vaega o lenei Fale, ma o se tulaga e ao ona faaleleia mo le soifua maloloina o 

le aufaigaluega, aemaise o le mamalu o le atunuu o lo o autovaa atu i Mulinuu 

mo a latou mataupu tau Faamasinoga. 

 

Potu mo le Pueina o Faamaumauga (Digitization Project) 

 

Faamauina le faagasolo ai o galuega faaauau a le vaega o faamaumauga a le 

Matagaluega i le tuuina lea o faila po o faamaumauga o faamasinoga i se faiga 

faatekonolosi tau komepiuta (digitalization) e le gata mo le malupuipuia o 

faamaumauga mai le ono faaleagaina ae o le faafaigofie ai o galuega tauave a 

le Matagaluega aua le tautuaina o le mamalu o le atunuu aemaise le 

lagolagosua i le faamasinoga. E sili atu ma le 33,000 le faitauaofai o faila ua 

maea ona tuuina i totonu o lenei faiga faakomepiuta, e le gata mo le mataupu 

tau FFS i Upolu nei, ae faapea foi i le Faamasinoga i Tuasivi. O se faiga ua 

molimauina le fesoasoani tele i le faatinoina o le auaunaga a le Matagaluega i se 

faamaumauga, po o se mataupu o lo o manaomia i se taimi vave pe a fua i le 

faiga sa i ai talu ai, i le tau sailia o numera o faila o lo o resitala ai, ma e tele se 

taimi e alu ai. Ua maea faatotoga ma faapolokalameina foi nisi o komepiuta e 4 

o lo o i luma o le vaega o resitara ma sui resitara mo faamaumauga ma mataupu 

e talosaga atu ai le atunuu, aemaise o faamaumauga o taualumaga ma iuga a le 

faamasinoga. Sa fesiligia e le Komisi le saogalemu o le faaaogaina o ia 

komepiuta, ona o le popolega i le ono mafai ai ona faaaoga sesƉ pe faaleagaina 

foi, ona ua agavaa i ai le aufaigaluega lautele.  Faailoa mai e le Matagaluega, o 

le faôaaogaina o lenei auaunaga, ua nƃ o le Ofisa Sili o Pulega, Ofisa Sili 

Lagolago ma Ofisa Autu e agavaa i ai, ae mo le lomia o kopi (print) o pepa o 

faamaumauga, po o faamatalaga manaomia, ua nƃ o le Ofisa Sili ma Ofisa Sili 

Lagolago e gafa ma lea tulaga. Faailoa e le Matagaluega o le manaoga ma le 

naunautaiga o lo o iai i le taimi nei o le mafai lea ona faaaogaina e le FFS i 

Tuasivi Salafai lenei auaunaga ma e manaomia ai se sootaga fefaasoaai 

(networking) i le va o Tuasivi ma Mulinuu.  O le faamoemoega atoa o lenei faiga 

faakomepiuta, i lona malupuipuia ma le lelei faatino o lo o faamoemoe tele i le 

auaunaga o faamatalaga faatekonolosi (IT) a le Matagaluega e fitoitonu i ai lenei 

auaunaga. 

 

Potu mo le teuina o faamaumauga (strong room). 

 

Sa asia e le Komisi ma molimauina le mautu ma lelei o le potu faapitoa (strong 

room) o lo o faaaogaina mo le teu maluina o faila ma faamaumauga o 

faamasinoga. O lenei potu sa fau faapitoa e faaaoga ai uamea ma sa 

faatotogaina faapitoa lava mo lenei galuega ma e talitonu le Matagaluega o lo o 

malupuipuia faila uma o le faamasinoga i totonu o lenei potu ona o lona malosi 

ma e le mafai foi ona aafia i se mu pe afai ae tulai mai. E ui lea, a e iai lava le 

popolega o le Komisi.  

Faamauina le iai o le masini pue leo i totonu o le potu faamasino (potu 

faamasino numera 3) sa mafai ona asia e le Komisi. O nei masini pue leo ua 

faapipiiina mo le pueina o taualumaga o le faamasinoga ma o se taumafaiga 

tƃua tele i le faamautinoaina o le maua atoatoa o faamaumauga o taualumaga 

ma faaiuga o faamasinoga. Sa molimauina e le Komisi  e lƉ o ola lea masini i 

taimi o lana asiasiga, ma sa faatonuina ai loa le Matagaluega ina ia siaki lelei nei 

masini.    

 

Vaega o Suesuega. 

 

Na maua foi le avanoa e fetufaôai ai le Komisi ma le vaega o lo o feagai ma le 

faatinoina o suesuega (researchers) ma le tapenaina o ripoti o mataupu tau 

faamasinoga ma tuuina atu i Faamasino mo a latou tapenaga i mataupu o le a 

tagofia e le faamasinoga. Faailoa e le Ofisa, o le taimi faatulagaina lava o lo o 

mafai ona tapenaina ai lipoti o le tolu(3) i le fa(4) aso, ma e lima(5) kopi o ripoti 

mo Faamasino e toafa (4), faatasi ma le kopi e tasi (1) e faila mo a latou 

faamaumauga. O lo o iai foi le agavaa e pei ona aiaia i lalo o le tulafono e 

tauaaoina ai e se itu faamasino le kopi o lenei ripoti pe afai e manaomia.  

 

Matauina e le Komiti, e lƉ o lava le aufaigaluega e toafa (4) i le taimi nei o lo o 

feagai ma le faatinoina o lenei auaunaga, pe a fua i le telƉ o le galuega faatino e 

lƉ gata mo suesuega e manaomia e le Peresetene, Resitala, po o Faamasino, 

ae faapea foi i le tapenaina o ripoti o faamasinoga pe a faatulagaina. Tauôa e le 

Ofisa Sili o Pulega, o le tasi lea o auaunaga e tele ina galulue ovataimi ona o le 

tau faamaeaina o galuega mo mataupu tau FFS.    

 

Isi Vaega o le Nofoaga Autu i Mulinuu. 

 

E ui i le naunau sa iai i le Komiti e tusa ai ma le sini autu mo le asia lea o ofisa o 

Alii ma Tamaitai Faamasino, ma le fia auai atu i taualumaga o Faamasinoga sa 

faatautaia i le aso o le asiasiga, peitai, e lƉ i mafai ona faataunuuina lea 

faamoemoe, ona sa teena le talosaga a le Komiti e pei ona sa atofaina. 

 

 

 

------------------ 

 

 

 

 

 

 

 

 

 

 

 

 


